
CONGREGATIO GENERALIS CLV 
29 octobris 1965 

Excmus P. D. I A C O B U S L E C O R D I E R , ep. tit. Prienensis, Ss. Con­
cilii subsecretarías (ante Missae celebrationem): Faveant Patres audire! 
Fratres venerabiles, antequam dispersi fuerimus, precibus nostris com-
mendantur plures Patres ac periti qui diversis morbis, quibusdam gra-
vibus, aífliguntur. 

Precemur etiam hodie pro ómnibus peregrinantibus et iter facien-
tibus. 

Excmus P. D. P E R I C L E S F E L I C I , arch. tit. Samosatensis, Ss. Con­
cilii secretarius generalis: 

Patres venerabiles, congregationem generalem 155 moderabitur 
em.mus ac rev.mus D. card. Iacobus Lercaro, arch. Bononiensis. 

Imprimís, communico mortem piissimam exc.morum DD. Leonis 
Taylor, iam arch. Lagosiensis (Lagos) in Nigeria, et Friderici Pérez Silva, 
arch. Truxillensis in Peruvia. Oremus pro eis! 

Em.mus P. D. EUGENIUS card. T I S S E R A N T : De pro junáis clamavi 
aá te, Domine ... [et prosequitur alternatim cum Patribus]. 

Oremus. Deus, qui inter apostólicos sacerdotes fámulos tuos Leo-
nem et Fridericum ... 

Secretarius generalis: Patres venerabiles, quemadmodum promisi-
mus, hodie distribuentur numismata commemorativa quartae periodi; 
at ea non ante horam 11 distribuí poterunt, secus implicaren tur et im-
pedirentur suffragationes. Ceterum in officio mechanographico sunt antea 
complendae operationes ad distribu tionem expedí tius peragendam. 

Numisma commemorativum, in una facie, refert Summum Pontifi­
can qui, deposita in terris tiara, adorat divinum Crucifixum; et super 
eum fere volitat ángelus qui deferí Evangelium cum mitra, symbolum 
clarissimum Concilii Oecumenici. In altera facie, refert claves decussatas 
insertas cum báculo pastorali; et fingí tur etiam ramus olivae. Signifi-
catio — mihi videtur — est clara: est coniunctio inter Summum Pon­
tifican et alios Pontífices in hoc opus pacis promovendum, hodie máxime 

necessarium. In prima facie, habetur inscriptio: « Vobiscum sum óm­
nibus diebus » (ubi refertur imago crucifixi); in altera facie habetur 
inscriptio: « Concilium Oecumenicum Vaticanum II - Sessio IV ». 

Hoc numisma dabitur vobis, ut dixi, versus horam 11. 
Nunc, Patres, communico vobis exitum reliquarum suffragationum 

circa schema de libértate religiosa: 

Suffragatio 414: 

ínter praesentes votantes 2.238 
Dixerunt placet 1.979 

et non placet 254 
placet iuxta modum (sed nullum est 

votum) 2 
Suffragia nulla 3 

Suffragatio 415: 

Patres praesentes votantes 2.239 
Dixerunt placet 2.107 

non placet, vero 127 
placet iuxta modum 1 

Suffragia nulla 4 

Suffragatio 416: 

Patres praesentes votantes 2.236 
Dixerunt placet 1.751 

non placet 60 
placet iuxta modum 417 

Suffragia nulla 8 

Suffragatio 417 et ultima: 

Patres praesentes et suffragantes 2.202 
Dixerunt placet 1.843 

non placet 47 
placet iuxta modum 307 

Suffragia nulla 5 

Ergo, Patres venerabiles, cum omnes suffragationes exitum habue-
rint positivum, schema in congregatione generali probatum habendum 
est. Attamen Modi qui dati sunt, ut moris est et Ordo praescribit, exa-

minabuntur a secretariatu competenti et novus textus iterum deferetur 
in hanc congregationem pro suífragandis Modis et textu definitivo. 

Alias communicationes, Patres, dabo in intervallis. Immo in inter-
vallo, quod opportunius videbitur, audiemus etiam Chorum Sancti Ioan­
nis Damasceni, qui cantus russicos exsequetur in honorem Patrum. 
[Plausus] 

SCHEMA CONSTITUTIONIS DOGMATICAE 
DE DIVINA REVELATIONE 

MODI 

A P A T R I B U S C O N C I L I A R I B U S P R O P O S I T I 

A C O M M I S S I O N E D O C T R I N A L I E X A M I N A T I * 

PROOEMIUM ET CAPUT I 
(De ipsa Revelatione) 

EXITUS SUFFRAGATIONUM DE PROOEMIO ET CAPITE I 
(die 20 sept. 1965) 

Praes. votantes Placet Non placet Vota nulla 
Suffr. I, par. 1-2: 2.199 2.175 19 5 
Suffr. I I , par. 3-4: 2.183 2.180 — 3 
Suffr. I I I , par. 5-6: 2.071 2.094 20 2 

Suffr. IV, de integro Capite: 

Votantes 2.079 
Placet 1.822 
Non placet 3 
Placet iuxta modum 248 
Vota nulla 6 

Integrum ergo Caput I, cum ómnibus suis partibus, a Congregatione 
Generali approbatum est. Omnes Modi, a Patribus introducti, praevie 

* Huiusmodi fasciculus Patribus distributus est in congrega tione generali 152, 
die 25 octobris 1965. 

[3] ordinati sunt a Commissione technica, Praeside Exc.mo Chame, delegato 
a Praeside Commissionis Doctrinalis, E.mo Florit, Relatore primae partis 
Schematis et Secretariis Commissionis Doctrinalis. 

Ipsa Commissio Doctrinalis statuit sequen tes responsiones. 

AD NUM. 1 (Prooemium). 

1 — Pag. 3, linn. 1-2: Dúo Patres proponunt ut loco «verbis 
S. Ioannis obsequitur », scribatur: verba S. Ioannis in memoriam 
revocat, quia haec verba de solis Apostolis valent. — Plures 
Patres petunt aliud «incipit», quod non coincideret cum alus 
Constitutionibus, et contentum huius Constitutionis iam indi-
caret. 

R. — Primum non videtur necessarium, quia Concilium haec verba 
non proprie «sua facit». — Scribatur in initio: «Dei verbum 
religióse audiens et fidenter proclamans¡ Sacrosancta Synodus... ». 

[4] 2 — Pag. 3, lin. 8: Petunt 175 Patres ut scribatur: « ...Conciliorum 
Tridentini et Vaticani I inhaerens vestigiis...». 

R. — Licet res non videatur necessaria, tamen admitti tur. 
3 — Pag. 3, lin. 11: Quinqué Patres proponunt additionem duorum 

verborum: «. . . ut salutis praeconio mundus universus audiendo 
credat...». 

R. — Admittitur. 

AD NUM. 2 (De Revelationis natura et obiecto). 

4 — Modus generalis: Decem Patres petunt formalem definitionem 
Revelationis, sicut fecit Vaticanum I. 

R. — Textus Schematis non agit tantum de revelatione formali obiec-
tiva, sed etiam de revelatione activa seu de ipso Deo sese reve­
lante et de tota oeconomia salutis. Quae docuit Vaticanum I de 
revelatione obiectiva evidenter intacta remanent, ut ceterum 
asseritur explicite sub num. 1. 

5 — Pag. 3, lin. 14: Unus Pater proponit ut scribatur: «. . . libera 
bonitate et summa sapientia... ». 

R. — Formula simplicior, quae est ipsius Vaticani I, Denz. 1785 
(3004), sufficit. 

6 — Pag. 3, lin. 15: Dúo Patres, loco «et notum faceré», propo­
nunt: no tum faciendo. 

R. — Non videtur necessarium. 

7 — Pag. 3, lin. 15: Unus Pater petit ut loco «sacramentum» scri- [4] 
batur: mysterium. 

R. — Remaneat expressio Vulgatae, ex qua nulla exoritur confusio. 

8 — Pag. 2, lin. 20: Unus Pater longam proponit additionem de 
muñere trium Personarum in revelatione. 

R. — Huiusmodi additio non concordat cum normis generalibus. 

9 — Pag. 3, linn. 23-24: Dúo Patres ad «amicos » volunt addere: 
et filios. 

R. — Non videtur necessarium. 

10 — Pag. 3, lin. 25: Unus Pater proponit ut ad verbum « secum » [5] 
addatur: et Filio et Spiritu Sancto. 

R. — Non videtur necessarium, spectata etiam linea 7. 

11 — Pag. 4, lin. 1: Unus Pater scribere proponit: «Haec salutífera 
revelationis oeconomia». 

R. — Non videtur necessarium. 

12 — Pag. 4, linn. 1-6: 139 Patres proponunt novam redactionem: 
« Haec revelationis oeconomia fit gestis verbisque intrinsece inter 
se connexis, ita ut sensus operum in historia salutis a Deo patra-
torum, per verba ipsius Dei, nobis factus sit manifestus». 

Ratio principalis est quod Revelatio per gesta interpreta-
tionem a Deo verbis factam exigit, ut verbum Dei dici et qua 
tale credi possit. 

R. — Consideratio allata valet, si agitur de sola revelatione formali. 
Sed textus Schematis agit non tantum de sola revelatione formali 
sed de tota oeconomia revelationis, ut dictum est ad Modum 4. 
« Opera » in textu non solum indicant miracula, sed omnia facta 
salutaria. Unde stet textus. 

13 — Pag. 4, linn. 3-6: Viginti septem Patres scribere proponunt: 
« mysterium beneplaciti divini manifestent», supprimendo voces 
«et corroborent». Quinqué alii Patres idem proponunt cum 
lectionibus paululum variantibus. 

R. — Servetur «doctrinam et res», quia intentum praecise est expo-
nere intrinsecam relationem inter doctrinam et res; « res » autem 
comprehendit consilium Dei et facta salutaria. Non admittitur 
ergo suppressio vocis « doctrinae », ñeque vocis « et corroborent ». 

14 — Pag. 4, lin. 7: Septem Patres, loco autem, scribere volunt: ergo. 
R. — Sequentia non proponuntur ut stricta conclusio: introducunt 

enim novum elementum, nempe de revelatione in Christo Me-
diatore. 

H 15 — Pag. 4, linn. 9-10: Decem Patres proponunt mutationem styli-
sticatn: «qui Mediator simul et plenitudo totius revelationis 
exsistit». 

R. — Admittitur. 

[6] 16 _ InNota2, octo Patres petunt ut addatur referentia ad Mt. 11, 27 
et extendatur referentia ad Eph. 1, 3-14, loco 3-8. 

R. — Admittitur. 

AD NUM 3 (De evangelicae revelationis praeparatione). 

17 — Pag. 4, lin. 13: Unus Pater proponit: «Deus enim, qui...», ad 
indicandam connexionem. 

R. — Quae sequuntur non sunt demonstratio praecedentium. Unde 
non admittitur. 

18 — Pag. 4, linn. 13-18: Septem Patres proponunt: «Deus, per Ver­
bum omnia creans (cf. lo. 1, 3), perenne sui testimonium in 
rerum creatarum natura hominibus ostendit et viam salutis su-
pernae aperire intendens (cf. Rom. 1, 19-20; 2, 10-11), ab initio 
protoparentibus personali locutione sese manifestavit». Ratio 
est ut clarius appareat distinctio inter testimonium creationis et 
formalem revelationem. 

Sex alii Patres proponunt lectionem paulo variantem, cum 
referentia ad Act. 14, 15-17; Col. 1, 16-17; Hebr. 1, 2-3. 

R. — Ratio videtur fundata. Scribatur: «Deus, per Verbum omnia 
creans (cf. lo. 1, 3) et conservans, in rebus creatis perenne sui 
testimonium hominibus praebet (cf. Rom. 1, 19-20) et, viam 
salutis supernae aperire intendens, insuper protoparentibus inde 
ab initio semetipsum manifestavit». 

Non inseruntur ergo referentiae ad Col. 1, 16-17; Act. 14, 
15-17 et Heb. 1, 2-3, de quarum opportunitate controvertitur. 
Non servatur «personali locutione», quia res in sequentibus 
innuitur, et hic sufficienter exprimitur dicendo: «insuper ... se­
metipsum manifestavit». 

19 — Pag. 4, lin. 18: Quinqué Patres, loco «protoparentibus», pro­
ponunt ut scribatur primis hominibus. 

R. — Stet textus, secundum illa quae dicuntur in Relatione, pag. 10, 
sub littera A. 

20 — Pag. 4, linn. 19 ss.: Octo Patres plura minora postulant: 
a) incisa «redemptione promissa» in linea praecedenti in­

seratur; 



CONGREGATIO GENERALIS CLV 685 

b) lin. 20 addatur: « ut Dei gratia salutem consequi possint»; [6] 
c) addantur plures referentiae, v. g. Sap. 10, 1-2; Act. 14, 

16; 17, 13; 
¿ ) loco «a¿ indeque», scribatur: ac deinceps; [7] 
e) fiat mentio de redemptione cósmica secundum Rom. 8, 

23 et 21 . 
R. — Ad quaesita: 

a) admittitur transpositio incisae « redemptione promissa »; 
b) additio de re tam manifesta non videtur necessaria; 
c) similiter novae referentiae non sunt necessariae; 
d) loco « ab indeque » scribatur simpliciter « et », dele ta in-

dicatione temporali; 
e) de redemptione cósmica pluries agitur in Constitutione de 

Ecclesia. 
Textus ergo erit: «Post eorum autem lapsum eos, redem­

ptione promissa, in spem salutis erexit (cf. Gen. 3, 15) et sine 
intermissione generis humani curam egit...». 

21 — Pag. 4, lin. 21: Unus Pater, loco «quaerunt», proponit: quae-
rerent. 

R. — In illa incisa, inter virgulas posita, significatur factum; unde 
stare potest indicativus. 

22 — Pag. 4, lin. 24: Unus Pater suggerit referentias ad Gen. 4-11 
et Rom. 5, 20. 

R. — Prima referentia non est necessaria; altera non est ad rem. 
23 — Pag. 4, linn. 26-27: Dúo Patres rogant ut extendatur citatio 

Gen. 12,2-3: «in quo benedicentur universae cognationes ter-
rae». Alii dúo ad «prophetas» adiungere volunt: sapientesque. 

R. — Scribatur: «. . . ut faceret eum in gentem magnam (cf. Gen. 12, 
2-3), quam...». Additio «et sapientes» non placet: «Moyses 
et prophetae » et expressio classica et comprehensiva. 

AD NUM. 4 (De Christo revelationis consummatore). 

24 — Pag. 4, lin. 33: Unus Pater scribere vult: « Postquam vero mul-
tifariam...». 

R. — Admittitur. 
25 — Pag. 4, linn. 38-39: Novem Patres, loco «intima Dei», propo-

nunt vitam Dei, secundum 1 lo. 1, 2-3. 
R. — Servetur intima, secundum lo. 1, 18. Citatio 1 lo. 1, 2-3 iam 

occurrit sub n. 1, lin. 7. 

[8] 26 — Pag. 5, linn. 1-13: Plures Patres correctiones minores petunt: 
. a) Septem rogant ut verba ponantur in tempore perfecto, ut 

melius expriman tur facta histórica. 
b) Dúo, lin. 2, volunt delere salutare. 
c) Sexdecim volunt poneré voces «suiipsius praesentia... » 

in initio. 
. d) Tres, lin. 11, complere volunt: «. . . Deum nempe in Ipso 

nobiscum esse » et dúo volunt supprimere vocem nempe. Undecim 
addere volunt: «. . . nobiscum esse et inter nos conversatum 
esse ». 

e) Dúo, loco «sui ipsius praesentia», postulant: tota sua 
persona. 

' f) Duodecim, linn. 11-13, volunt uniformitatem in modo 
dicendi pro vocibus «nos» et «homines». 

• g) Lin. 10, proponitur ut scribatur: «testimonio divino ut 
credibilem confirmat». 

R. — Ad quaesita: 
a) Adhibetur praesens historicus, ut sermo sit vividior. 
b) Servetur vox salutare, utpote omnia comprehendens. 
c) Admittitur transpositio. 
d) Additio in Ipso non est necessaria, quia totus textus est 

christologicus. Vox nempe servetur, ad indicandam ideam cen-
tralem. 

Additio « et inter nos conversatum esse » videtur superflua. 
e) Non placet vox persona, secundum illa quae dicuntur 

in Relatione, pag. 11, sub littera D, et pag. 44. 
/) Admittitur unificatio, et scribatur: «Quapropter Ipse, 

quem qui videt, videt et Patrem (cf. lo. 14, 9), tota suiipsius 
praesentia ac manifestatione, verbis et operibus, signis et mira-
culis, praesertim autem morte sua et gloriosa ex mortuis resur-
rectione, misso tándem Spiritu veritatis, revelationem complendo 
perficit ac testimonio divino confirmat, Deum nempe nobiscum 
esse ad nos ex peccati mortisque tenebris liberandos et in aeter-
nam vitam resuscitandos ». 

g) Additio proposita: «testimonio divino ut credibilem con­
firmat », non inseritur, quia res ex contextu, praesertim de « si­
gnis et miraculis », sufficienter constat. 

27 — Pag. 5, linn. 14-15: Duodecim Patres, loco «foedus novissimum 
et definitivum », scribere postulant: novum et aeternum. Acce-
dunt alii quinqué pro voce novum, quia etsi témpora dicuntur 
novissima, foedus non dicitur nisi novum. 

R. — Vocabulum definitivum consulto appositum est. Admittitur no- P] 
vum. Pro nempe scribatur: utpote foedus novum et definitivum. 

28 — Pag. 5, lin. 16: Unus Pater, loco «publica», scribere praefert: 
ad eius perfectionem essentialem pertinent. Alius addere vult: 
« quia revelatio cum Apostolis clausa est ». 

R. — Additiones non sunt necessariae et rem complicarent, ut dicitur 
in Relatione sub littera E, pagg. 11-12. 

29 — Pag. 5, lin. 17: Septem Patres, loco «finalem revelationem », 
volunt gloriosam manifestationem, additis referentiis 1 Tim. 6, 
14 et Tit. 2, 13. 

R. — Admittitur. Vox «revelatio», linn. 16 et 17, alio et alio sensu 
adhibita, creare posset confusionem. In lin. 17 corresponder voci 
graecae « epiphaneia ». 

AD NUM. 5 (De revelatione fide suscipienda). 

30 — Pag. 5, lin. 22: Unus Pater proponit ut dicatur: «Deo ergo 
revelanti... ». Alius addere vult: « qui nec fallí nec fallere potest », 
ut motivum obsequii nostri explicite indicetur. 

R. — Neutrum est necessarium. Non proponitur tractatus completus 
de fide. 

31 — Pag. 5, linn. 24-27: Unus Pater aestimat fidem formatam in 
textu nimis extolli, dum etiam fides informis est fides. 

Patres autem 116 omittere volunt verba «qua homo se to-
tum libere Deo committit», quia si vocabulum «fides » apud 
S. Paulum saepe totum motum conversionis hominis ad Deum 
indicat, habet tamen apud eum etiam sensum strictiorem, qui 
in traditione factus est technicus. Insuper si « per fidem homo 
se totum libere Deo committit», quid ulterius facit per spem 
et caritatem? 

Unus denique Pater, loco « et praestat ... assentiens », propo­
nit: praestando ... et assentiendo. 

R. — Non negatur quod fides informis sit fides; cf. Vat. I, Denz. 
1789 (3008) ss. Fides tamen connectitur cum spe, Heb. 11, 1, 
et cum caritate, Gal. 5, 6. 

Incisa « qua homo se totum libere Deo committit», addita 
est secundum petitionem plurium Patrum, ut praebeatur de-
scriptio fidei magis biblica et magis personalistica, sicut dicitur 
in Relatione, pag. 12 sub littera B. Latior acceptio vocis, quae [10] 
apud Paulum occurrit, non est reiicienda. Tractatus completus de 
fide explicitius etiam de fide informi agere deberet, sed talis 

35 — Pag. 5, lin. 36: Unus Pater petit ut scribatur: «Divina porro 
revelatione...». Alius sermonem faceré vult de revelatione natu-

[ 1 0 ] tractatus, uti dictum est, hic non instituitur. In fide autem for-
mata spes et caritas includuntur; ergo non sunt supervacaneae. 

Admittitur modificado: «praestando ... et assentiendo», 
deleto et in fine lineae 24. 

Ibidem, e contra, sex Patres rogant ut omittantur verba 
« voluntarie veritati ab eo revelatae assentiens », quia idea iam 
implicite habetur in «intellectus obsequio », et quia veritas hic 
intelligeretur sensu scholastico. Unus Pater praeterea, loco « vo­
luntarie » scribere proponit scienter. 

R. — Verba de voluntario assensu ad veritatem consulto apposita sunt, 
ne praetereatur aspectus intellectualis fidei. Vox autem veritas 
in hoc textu adliibetur in eodem sensu ac in n. 2, pag. 4, lin. 8. 
Non vero admittitur « scienter », quia agitur de libero assensu. 

32 — Pag. 5, lin. 27: Unus Pater amplificat sententiam in hunc mo­
dum: « ...veritati, quae ipse est Deus, a Christo revelatae assen­
tiens ». Tres autem alii scribere proponunt: « revelationi ab eo 
datae», ut servetur unicitas subiecti logici totius incisae, scili­
cet Dei. 

R. — Additio non videtur necessaria. 
Modificado «revelationi ab Eo datae» admittitur. 

33 — Pag. 5, linn. 28-29: Quinqué Patres scribere volunt: «praeve-
niente et adiuvante gratia Dei seu (loco: et) internis Spiritus 
Sancti auxiliis », quia ageretur de una eademque re. 

R. — Melius est ut servetur textus; admittuntur enim in praeambulis 
fidei tum criteria interna, tum criteria externa. 

34 — Pag. 5, linn. 30-31: Unus Pater invertere vult ordinem inter 
motionem cordis et apertionem oculorum, quia illuminatio prae-
cedit motionem. 

R. — Servari potest ordo in textu statu tus, quia variis modis homo 
adducitur ad assensum fidei. 

— Ibidem, unus Pater explicite loqui vult etiam de auxiliis externis, 
quia haec a nonnullis theologis modernis plus aequo negliguntur. 

R. — Non est necessarium, quia hic agitur de fide, et non de praeam­
bulis fidei, de quibus loqui tur Vaticanum I, et quae etiam in 
textu nostro tanguntur in corpore numeri 4. 

[11] AD NUM. 6 (De veritatibus revelatis). 

rali, tamquam fundamento philosophico religionum non christia- [ H ] 
narum. 

R. — Additio vocis porro non est necessaria. De « revelatione naturaíi» 
agitur in altera parte huius paragraphi. Ceterae quaestiones hic 
tractari non debent. 

36 — Pag. 5, lin. 38: Plures Patres explicitare volunt: « ... circa super-
nam hominum salutem », dum unus proponit: «. . . circa hominum 
salutem in Christo». 

R. — Salus de se intelligitur supernaturalis. De mentione in Christo 
iam provisum est alibi pluries. 

37 — Pag. 5, linn. 39-40: Dúo Patres, loco « ad participanda scilicet 
bona divina », petunt ut scribatur: « ut homo scilicet participare 
posset bonis divinis... », ne altera pars periodi egeret suo subiecto. 

R. — Remaneat citatio Vaticani I ad litteram. 
38 Pag. 6, linn. 2-5: 24 Patres delere volunt mentionem de naturali 

cognitione Dei, de qua iam actum est sub n. 3. Tres alii vitare 
volunt solemnitatem afErmationis: « Confitetur Sacra Synodus... » 
vel eam per vocem Praeterea introducere; vel eam magis cum 
altera affirmatione (inde a linea 6) colligare. 

R. — Redactio consulto ita facta est ut dúplex afirmatio Concilii 
Vaticani I simul appareat. Solemnior forma commendatur ex 
necessitate agendi contra atheismum. Vox Praeterea non est ne­
cessaria. 

39 — Pag. 6, lin. 5: Unus Pater, loco «eius revelationi», scribere 
proponit: divinae vero revelationi..., claritatis causa. 

R. — Textus ut iacet est satis clarus. 

CORRECTIONES ADMISSAE [12] 

IN P R O O E M I O E T C A P I T E I 

Num. 1 

Pag. 3, lin. 1: Dei verbum religiose audiens et fidenter proclamans, 
Sacrosancta Synodus verbis S. Ioannis obsequitur dicentis... 

Pag. 3, lin. 8: Propterea Concáiorum Tridentini et Vaticani I inhae-
rens vestigiis... 

Pag. 3, lin. 11: «. . . proponere intendit, ut salutis praeconio mundus 
universus audiendo credat, credendo speret, sperando amet (1). 

[12] Num. 2 

Pag. 4, linn. 8-10: ... veritas nobis in Christo illucescit, qui mediator 
simul et plenitudo totius revelationis exsistit. 

Num. 3 

Pag. 4, linn. 13-22: Deus, per Verbum omnia creans (cf. lo. 1, 3) et 
conservans, in rebus creatis perenne sui testimonium hominibus 
praebet (cf. Rom. 1, 19-20), et viam salutis supernae aperire 
intendens, insuper protoparentibus inde ab initio semetipsum 
manifestavit. Post eorum autem lapsum eos, redemptione pro-
missa, in spem salutis erexit (cf. Gen. 3, 15) et sine intermis-
sione generis humani curam egit. 

Pag. 4, linn. 25-26: Suo autem tempore Abraham vocavit, ut faceret 
eum in gentem magnam (cf. Gen. 12, 2-3) quam ... erudivit... 

Num. 4 

Pag. 4, lin. 33: Postquam vero multifariam multisque modis Deus... 
Pag. 5, linn. 4-19: Quapropter Ipse, quem qui videt, videt et Patrem 

(cf. lo. 14, 9), tota suiipsius praesentia ac manifestatione, verbis 
et operibus, signis et miraculis, praesertim autem morte sua et 

[13] gloriosa ex mortuis resurrectione, misso tándem Spiritu veri­
tatis, revelationem complendo perficit ac testimonio divino con­
firmat, Deum nempe nobiscum esse ad nos ex peccati mortisque 
tenebris liberandos et in aeternam vitam resuscitandos. 

Oeconomia ergo christiana, utpote foedus novum et defini-
tivum nunquam praeteribit, et nulla iam nova revelatio publica 
expectanda est ante gloriosam manifestationem Domini nostri 
Iesu Christi (cf. 1 Tim. 6, 14 et Tit. 2, 13). 

Num. 5 

Pag. 5, linn. 24-27: ... oboeditio fidei... qua homo se totum libere Deo 
committit, « plenum revelanti Deo intellectus et voluntatis obse-
quium » praestando et voluntarie revelationi ab Eo datae assen-
tiendo. 

N O T A E 
Ad n. 2. 

(2) Cf. Mt. 11, 27; lo. 1, 14 et 17; 14, 6; 17, 1-3; 2 Cor. 3, 16; 4, 6; 
Epb. 1, 3-14. 

QUAESITUM [13] 

An placeat expensio facta a Commisione Doctrinali circa Modos, Prooe­
mium et Caput I Schematis de divina Revelatione respicientes, cum 
correetionibus supra indicatis 

CAPUT II [15] 
(De divinae Revelationis transmissione) 

EXITUS SUFFRAGATIONUM 
(20-21 sept. 1965) 

Praes. votantes Placet Non placet Vota nulla 
Suffr. V, de n. 7: 2.068 2.049 15 4 
Suffr. VI, de n. 8: 2.122 2.071 49 2 
Suffr. VII , de nn. 9-10: 2.253 2.214 34 5 

Suffr. VII I , de integro capite: 
Votantes 2.246 
Placet 1.874 
Non placet 9 
Placet iuxta modum 354 
Vota nulla 9 

Integrum ergo Caput I I , cum ómnibus suis partibus, a Congrega­
tione Generali approbatum est. Vide p. 3. 

AD TITULUM 

1 — Unus Pater proponit ut scribatur «De Traditione». 
R. — Materia expósita latius patet. 

AD NUM. 7 (Apostoli eorumque successores, praecones Evangelii). 

2 — Pag. 14, lin. 2: Unus Pater suggerit: «Quae misericors Deus 
ad salutem...». 

R. — Plura huiusmodi addi possunt, sed non videntur necessaria. 

[15] 3 — p ag. \4y lin. 6 : Dúo Patres, loco « Ideo », scribere volunt enim, 
quia consilium Dei nobis in Christo manifestatur. 

R. — Ordo idearum in con textu exigit Ideo, quia agitur de exsecu-
tione consilii divini. 

[16] 4 — Pag. 14, lin. 10: Unus Pater, post «Ipse» addere vult: «singu-
lari modo a Patre Spiritu Sancto unctus (cf. Act. 10, 38; Le. 4, 
18), ad insistendum super munus Spiritus Sancti. 

R. — Agitur in contextu de jacto promulgationis; unde eius adiuncta 
non necessario exponi debent. 

5 — Pag. 14, lin. 11: Unus Pater in formula «omnis et salutaris 
veritatis», vult delere particulam et; alius vult supprimere et 
salutaris. 

R. — Servetur simpliciter jormula Tridentini, cum nota correspon­
dente 1. 

6 — Pag. 14, lin. 12: Unus Pater, post «ómnibus praedicarent», 
addere postulat referentiam ad Mt. 28, 19-20 et Me. 16, 15. 

R. — Referentiae addantur in Nota 1. 

7 —- Pag. 14, lin. 13: Unus Pater afErmat quod Apostoli, ut prae-
cones, non communicant nisi Evangelium; alia dona divina com-
municantur per administrationem sacramentorum, etc. 

R. — Apostoli, cum dono Evangelii, communicant etiam alia dona et 
charismata, quae cum Evangelio connectuntur. 

8 — Pag. 14, linn. 13-16: Dúo Patres plura aequivoca vel falsa hic 
affirmari censent. Non clare liqueret in textu quod etiam Apostoli 
quasdam Scripturas confecerint. Non appareret utrum omnes et 
singuli Apostoli, omnes et singuli viri apostolici, an quidam 
tantum, Scripturas confecerint. Suggeritur, aiunt, institutionem 
Episcoporum esse tantum iuris apostolici. Praedicatio Evangelii 
non debet dici aliquid iam «factum», quia est aliquid usque in 
finem saeculi jaciendum. Episcopi non solum praedicare Evan­
gelium debent, sed etiam baptizare et regere. 

R. — Difficultates non videntur fundatae. «Apostoli et viri apostolici» 
sumuntur hic sermone vulgato et ordinario de quibusdam Apo-
stolis et quibusdam viris apostolicis, qui scilicet fuerunt auctores 
Scripturae. Cf. correctionem admissam infra sub Modo 12. — 
Linn. 24-26 dicitur, cum verbis S. Irenaei, quod Apostoli succes-
soribus suis Episcopis suum magisterium tradiderunt, utique 
secundum voluntatem Domini, ut in Constitutione De Ecclesia 
docetur. Patet igitur quod munus illud hierarchicum continuatur 

in Ecclesia. In praedicatione Evangelii comprehenduntur omnia [16] 
muñera Episcoporum: hic autem ex professo agitur de transmis-
sione revelationis. 

9 — Pag. 14, linn. 13-18: 142 Patres proponunt ut potius scribatur: [1?] 
« Quod quidem fideliter factum est ab Apostolis, qui et praedi-
cationem Christi nobis transmiserunt, et eius opera, Spiritu 
Sancto suggerente, sunt interpretan... ». Ratio praecipua est quod, 
ut interpretatio ab Apostolis facta credi possit fide divina, opus 
est cuiusdam revelationis Dei. Dicatur solum, aiunt, quod cer-
tum est. 

R. -—• Non affirmatur in textu nisi quod certum est ex Novo Testa­
mento. Textus in quaestiones controversas nullo modo intrat. 
Minime negat revelationem per verba de operibus Christi; e 
contra explicite eam affirmat sub n. 2, pag. 4, linn. 5-6. 

10 — Pag. 14, linn. 13-21: Dúo Patres novam red actionem propo-
• nunt: «Quod quidem Apostoli, sive quae ex ore, conversatione 

et operibus Christi acceperant, sive quae Spiritu Sancto dictante 
dedicerant, fideliter tradentes adimpleverunt, nuntium illum salu-
tis tum praedicatione orali necnon exemplis et institutionibus, 
tum scriptis per se vel per alios apostólicos viros exaratis trans­
mitiendo ». 

R. — Nova redactio non videtur clarior quam antiqua. Pro voce « dic­
tante », textus consulto posuit vocabulum suggerente, secundum 

• :: Scripturam. Textus novus praeterea insufficienter effert inspira-
tionem Scripturae. Cf. etiam Modus 12. 

11 — Pag. 14, lin. 18: Unus Pater, post verba «Spiritu Sancto 
suggerente », addere vult « omnia quae Christus dixisset», se­
cundum lo. 14, 26. 

R. —- Additio non est necessaria. 
12 — Pag. 14, linn. 18-19: Plures Patres, loco « ab ipsis virisque apo-

stolicis », proponunt sive « ab iisdem virisque apostolicis », sive 
« a quibusdam ex ipsis virisque apostolicis», sive suppressionem 
verborum ab ipsis, ne intretur in quaestionem de origine proprie 
dicta apostólica Evangeliorum. 

R. — Affirmatio, ut dictum est ad Modum 8, est generalis et non 
applicatur ómnibus et singulis Apostolis. Quidquid sit de Evan-
geliis (de quibus sub n. 18), agitur etiam de aliis scriptis aposto-

: licis praeter Evangelia. Scribatur autem: « ... tum ab illis Apo­
stolis virisque apostolicis, qui...». 

[17] 13 — 

[18] R. — 

14 — 

R. — 

15 — 

R. — 

16 — 

R. — 

17 — 

R. — 
18 — 

R. — 

19 — 

[19] R. — 

Pag. 14, lin. 19: Unus Pater difficultatem movet contra « viris que 
apostolicis », ne nimium extendatur tempus revelationis publicae. 
Timor videtur infundatus: omnes enim norunt agi de Marco, 
Luca, etc. Restrictio explicite apparet ex correctione introducta 
in Modo praecedenti. 
Pag. 14, linn. 23-26: Dúo Patres ad magisterium Episcopo­
rum explicite addere volunt: munus eorum constituendi Eccle-
sias, etc. 
Sententia textus est affirmativa, non exclusiva. Contextos ex 
professo de transmissione revelationis agit. Ceterum in illo mu­
ñere apostólico multa alia implicantur. 
Ibidem, unus Pater addere desiderat: « Spiritu Sancto ut prin­
cipio unitatis Ecclesiae operante ». Dúo alii, quod ipse Christus 
Episcopos ut successores Apostolorum excitat usque in finem 
temporum. Alius suggerit additionem: «. . . Episcopos, pósitos 
a Spiritu Sancto (cf. Act. 20, 28)» . 
Plurima huiusmodi addi possent. Haec autem materia fuse tra­
ctatur in Constitutione De Ecclesia. 
Pag. 14, lin. 26: Plures proponuntur lectiones variantes: «Sa­
cra vivaque Traditio». Vel: «Viva continuaque Traditio». Vel: 
«Sancta Traditio». Vel: «Haec Traditio» (ut clarius appareat 
agi de Traditione apostólica). 
Scribatur: « Haec igitur Sacra Traditio et Sacra utriusque Testa­
menti Scriptura ». 
Pag. 14, linn. 27-29: Unus Pater, potius quam de «speculo» 
loqui vult de sensibili praesentia Dei per Scripturam et Tradi-
tionem, addita parva explicatione. Iam ipsae creaturae sunt spe-
culum: Scriptura et Traditio aliquid plus dicunt. 
Idea, quae iam alibi tangitur, hic inutiliter oneraret sententiam. 
Ibidem. Dúo Patres ad « contemplatur Deum » addere volunt: 
«Eiusque in mundo hoc visibili saiutaria opera sapientiae et po-
tentiae », ne scilicet suggeratur idea de mera contemplatione ab­
stracta. 
Etiam haec additio oneraret sententiam. Contemplatio mere 
abstracta excluditur per vocem accipit, lin. 30, ut explicatur in 
Relatione priori, pag. 21, sub litt. H. 
Ibidem. Dúo Patres addere volunt referentiam ad 1 Cor. 13, 12, 
propter vocem «facie ad faciem». 
Ut dicitur in Relatione, pag. 18, sub litt. C, consulto omissa 
est haec referentia, quia vox «speculum» ibi alio sensu su-
mitur. 

20 — Pag. 14, lin. 32: Unus Pater sat amplam proponit additionem 
de successione Episcoporum in quibusdam iuribus Apostolorum, 
super quos fundan tur. 

R. — De hac quaestione agitur in Constitutione De Ecclesia. 

AD NUM. 8 (De Sacra Traditione). 

21 — Pag. 14, linn. 33 ss.: Unus Pater, loco «praedicatio apostólica», 
proponit: « Veritates quae viva voce Apostolis revelantur et ta­
men in libris scriptis non asservantur, per Traditionem nobis 
pervenerunt ». Unus alius, loco « praedicatio », vult Divina Tra-
ditio. 

R. — Vox « praedicatio » quae ex connexione cum praecedentibus re-
quiritur, omnia comprehendit. Ceterum de extensione respectiva 
Scripturae et Traditionis, hic non est agendum. 

De ipsa Traditione divino-apostolica, agitur in alinea sequen-
ti, linn. 16 ss. Cf. Relatio, pag. 45. 

22 — lbidem. Unus Pater, loco «praedicatio apostólica», scribere 
vult: praedicatio evangélica, quia praedicatio Apostolorum la-
tius pateret. Ita etiam dúo alii Patres. Insuper deleri vult « spe­
ciali modo », quia tum Traditio tum Scriptura sunt originis et 
dignitatis divinae. Quattuor alii Patres scribere volunt « speciali 
ratione », quia « modus » de sola quantitate intelligeretur. Alius 
in lin. 34 addere vult: «quae postea inspiratis libris...». 

R. — Ratio allata contra praedicationem apostolicam non videtur strin-
gens. Incisa « speciali modo » evidenter refertur ad inspirationem. 
Modus iam in latinitate classica intelligitur etiam qualitative. 
Additio vocis postea est inutilis. 

23 — Pag. 15, lin. 2: Unus Pater addere vult: «integra et salva con­
servan debebat». 

R. — De hac quaestione agitur infra, sub n. 9, pag. 16, linn. 10 ss. 
24 — Pag. 15, lin. 3: Unus Pater, post verba «conservan debebat» 

petit ut inseratur longa sententia de muñere Spiritus Sancti 
apud Episcopos et in Ecclesia in genere. Etiam lin. 3 et 9 addere 
vult mentionem Spiritus Sancti. 

R. — Longior additio non concordat cum normis. De Spiritu Sancto [20] 
sermo fit sub n. 9, pag. 16, linn. 11 ss. 

25 — Pag. 15, linn. 3-9: Quindecim Patres petunt formulationem sty-
listice clariorem: «Unde Apostoli, tradentes quod viderunt et 
audierunt (cf. 1 lo. 1, 3) aut et ipsi acceperunt (cf. 1 Cor. 11, 

23; 15, 3), fideles monent ut teneant traditiones quas sive per 
sermonem sive per epistulam didicerunt (cf. 2 Thess. 2, 15), 
utque pro semel sibi tradita fide decertent (cf. lud. 3 )» . Octo 
alii lectiones paulo variantes proponunt. 
Scribatur adhuc simplicius: «Unde Apostoli, tradentes quod et 
ipsi acceperunt, fideles monent ut teneant traditiones quas sive 
per sermonem sive per epistulam didicerint (cf. 2 Thess. 2, 15), 
utque pro semel sibi tradita fide decertent (cf. lud. 3 )» . « Quod 
et ipsi acceperunt» correspondet cum n. 7, pag. 14, lin. 17. 
Delentur vero referentiae, quia citatio 1 lo. 1, 3 iam in initio 
Schematis occurrit; citationes autem ex 1 Cor. rem ad solum 
Paulum reducerent. 

Pag. 15, lin. 9: Unus Pater petit ut in nota 4 addatur referentia 
ad Conc. Nicaenum II , Denz. 303 (602). 
Admittitur. 
Pag. 15, linn. 11-12: Dúo Patres invertere volunt ordinem in­
ter «vitam sanctam » et «fidem», quia fides praecedit. 
Agitur de fide augenda, quod augmentum post vitam sanctam 
venire potest. 

Pag. 15, lin. 16: Octo Patres petunt ut restituatur vox «Viva 
Traditio », quae erat in priori textu. 
Mutatio iustificatur in Relatione pag. 19, sub litt. C, quia agitur 
de ipsa apostólica Traditione. Ceterum quod viva est Traditio 
patet ex eo quod « proficit» (lin. 17). 
Pag. 15, linn. 16-17: 175 Patres rogant ut profectus affirmetur 
non de Traditione, sed de eius intelligentia vel cognitione; et in­
super ut insistatur super munus Magisterii, allatis citationibus ex 
S. Irenaeo, Adv. Haer. IV, 26, 2 et I I I , 1, necnon Vine. Liri-
nensi, Common. I, 23. Tres addere volunt «sánete et incolu-
miter custoditur, crescit vero... ». Alii suadent ut dicatur: «Sa­
cra doctrina super Revelationem fundata in Ecclesia proficit...», 
et unus postulat ut tota phrasis sub n. 10 ponatur, quia tum 
Traditionem tum Scripturam respicit. 
Profectus Traditionis explicite ad penitiorem intelligentiam re­
duci tur verbis sequentibus: « crescit enim traditorum perceptio ». 
- Admittitur insistentia super Magisterium, addendo in lin. 23: 
« ... intelligentia, tum ex praeconio eorum qui cum episcopatus suc-
cessione charisma veritatis certum acceperunt». Sic alluditur ad 
verba S. Irenaei, Adv. Haer. IV, 26, 2: VG 7, 1053. Altera 



CONGREGATIO GENERALIS CLV 697 

citatio S. Irenaei iam occurrit pag. 14, linn. 25-26. Interpretatio [21] 
autem Vine. Lirin. controvertitur. — «Fidelis custodia» memo-
ratur sub n. 9. - Transpositio phraseos ad aliam paragraphum 
non leves suscitaret difíicultates. 

Ibidem. Dúo Patres dolent quod «Traditio» sumatur nunc 
sensu activo tune sensu passivo; unde timent confusionem. 
Duae acceptiones intime inter se connectuntur; significatio ex 
con textu determinan debet. Inde a lin. 10 acceptio est passiva, 
scilicet de illo quod traditur; cf. linn. 16 et 27. 

Ibidem. 129 Patres delere vellent rerum traditarum perceptio-
nem, quia nonnisi veritates proprie percipiuntur. 
Traditio etiam patet in ritibus et institutionibus, quae absque 
dubio indigent interpretatione, Apostolorum testimonio fun-
data. 

Pag. 15, linn. 21 ss.: Plures Patres postulant, praeter mentionem 
Magisterii, de quo sub Modo 29, varias additiones: «tum ex 
supernaturalibus scientiae ac sapientiae donis». Vel: «tum ex 
ínsita spiritualium rerum sapientia ». Vel: « ex studio doctorum 
intellectum fidei quaerentium, ex charismatibus a Deo populo 
suo collatis, ex donis Spiritus Sancti quibus experientia quaedam 
rerum divinarum obtinetur». Vel: «ex fidei sensu», etc. 

Plures alii rediré volunt ad textum priorem: «tum ex intima 
rerum spiritualium experientia », cum additione: « sub actione 
donorum scientiae et sapientiae», vel: «sub afila tu Spiritus 
Sancti, ab Ecclesia recognito». Etiam pro lin. 24 proponuntur 
lectiones variantes: « ad plenitudinem acquirendam et manife-
standam». Vel: « ad manifestam plenitudinem». Vel: « ad ple-
nam veritatis intelligentiam ». Vel: « ad plenitudinem cognitio-
nis et fruitionis Veritatis divinae », etc. 

Denique, pro fine phr aseos, proponuntur variantes: «doñee 
consummentur verba Dei in futura civitate». Vel: «in Ecclesia 
caelesti». Vel: « in adventu gloriae Salvatoris nostri » (cf. Tit. 2, 
13). Vel proponitur pro claritate ut, loco «in ea» scribatur: 
in ipsa et deleantur referentiae 1 Cor. 13, 10 et Apoc. 17, 17, [22] 
quae non sunt perfecte ad rem. ' 
Additiones de donis Spiritus Sancti non videntur necessariae, 
quia influxus Spiritus Sancti memoratur in initio phraseos et ad 
totum se extendit. Ponitur ceterum «spiritualium rerum», et 
non «divinarüm », praecise propter Spiritum Sanctum. Textus 
vero plene iustificatur in Relatione, pag. 19 sub litt. D. 

[22] Servanda videtur simplicior lee tio: « ad plenitudinem divinae 
veritatis iugiter tendit ». Et in fine phraseos ponatur: « doñee in 
ipsa consummentur verba Dei», deletis referentiis. Tota enim 
paragraphus agit de Veritate, de Revelatione, de Verbo Dei, et 
non directe de gloria. 

33 — Pag. 15, linn. 27 ss.: Unus Pater observat quod vix sustineri 
posset omnem penitiorem S. Scripturae intelligentiam ex Tradi-
tione provenire. 

R. — In textu affirmatur factum, et sententia non intelligitur sensu 
exclusivo. 

34 — Pag. 15, linn. 30-32: Plura observantur: a) Canon nequit dici 
ex Traditione innotescere, quia Orientales, qui Traditionem ad-
mittunt, alium habent canonem; b) addi debet quod etiam inspi­
rado ex Traditione innotescit; c) dicendum esset Canonem per 
Traditionem absoluta certitudine statui; d) datur inconcinnitas, 
quia antea de verbo Dei scripto et tradito agebatur, nunc autem 
de sola traditione orali. Proponitur insuper ut sententia ad n. 10 
transferatur. 

R. — a) Orientales seiuncti non agnoscunt definitionem Magisterii de 
canone. b) Canonicitas supponit inspirationem ab Ecclesia agni-
tam. c) Canonicitas innotescit per Traditionem, sed cum absoluta 
certitudine a Magisterio statuitur. d) Etiam in antecedentibus 
agitur de Traditione orali, i. e. de praedicatione non in quantum 
divinitus inspirata. Transpositio sententiae ordinem expositionis 
turbaret; cf. Modus 29. 

35 — Pag. 15, linn. 30-40: Unus Pater delere vult verba « et indesi-
nenter actuosae redduntur », quia hoc munus potius a Magisterio 
Ecclesiae exercetur et rursus proponit translationem ultimae 
phraseos ad n. 10. 

R. — Magisterium quidem authentice Canonem proclamat, sed ad actuo-
sitatem Scripturarum conferunt etiam alia elementa traditionalia, 
quae summatim referuntur linn. 18 ss. - De translatione iam dic­
tum est. 

[23] 36 — Pag. 15, lin. 34: 154 Patres addere volunt: «atque eae veritates 
quae per solam Scripturam cognosci non possent, ut verbum Dei 
nobis innotescunt». Octo proponunt formulam longiorem: «Per 
eandem Traditionem quaedam veritates revelatae, quae in Sacra 
Scriptura vel expresse non leguntur, vel ex ea per se sola, etiam 
adhibita interpretatione ex traditione desumpta, probari ac erui 

non possunt, quamvis forsan in ea fundamentum habeant, immo [23] 
et ipsae Sacrae Litterae absoluta certitudine Ecclesiae innotes-
cunt». 

R. — Respondebitur postea. Cf. Modus 40 et 56. 
37 •— Pag. 15, lin. 39: Novem Patres petunt ut restituatur referentia 

ad lo. 16, 13. Alius vero suppressionem approbat, sed timet ne 
vox « credentes » exclusive de individuis fidelibus intelligeretur. 

R. — Suppressio referentiae ad lo. 16, 13 iustificatur in Relatione, 
pag. 19, sub litt. G, propter interpretationem controversam. 
Vox « credentes » intelligitur in genere, non de ómnibus et sin­
gulis fidelibus, despecta communitate. 

AD NUM. 9 (S. Traditionis et S. Scripturae mutua relatio). 

38 — Pag. 16, lin. 2: Unus Pater proponit ut dicatur: «Sacra autem 
Traditio...». 

R. — Additio est inutilis. 
39 — Pag. 16, lin. 3: Dúo Patres, post verbum «communicant» 

addere volunt: «Scriptura enim primum a Sacra Traditione 
nascitur; deinde Sacram Traditionem in praedicatione sacra et 
in liturgia aliisque modis nutrit et locupletat». Connexio enim, 
ex eadem scaturigine, etiam in historia manifestad debet. 

R. — De istis ideis agitur infra, in Cap. VI. 

40 — Pag. 16, linn. 3-13: 
A) Octo Patres sequentem lectionem proponunt: «Nam 

ambae ex eadem scaturigine divinae revelationis promanantes, 
in unum quodammodo coalescunt et in eundem finem tendunt. 
Etenim Sacra Scriptura est locutio Dei quatenus divino afilante 
Spiritu scripto consignata est; Sacra autem Traditio revelationem 
divinam a Christo Domino et a Spiritu Sancto Apostolis concre-
ditam, successoribus eorum, praelucente spiritu veritatis, integre 
transmittit, ut illud praeconio suo fideliter servent... ». Ratio est: 

a) Melius effertur Scripturam et Traditionem ex eodem [24] 
fon te divinae Revelationis promanare. 

b) « consignata est» ponitur ob claritatem. 
c) Dicitur Traditio Revelationem divinam Apostolis con-

credere, non vero «verbum Dei», quia haec vox forsan de sola 
Scriptura intelligeretur. 

d) Incisa «praelucente Spiritu Sancto» paulo antea in 

phrasi collocatur, ut etiam transmissio ad Spiritum Sanctum 
referatur. 

Plures Patres proponunt varias lectiones quae in eundem 
scopum tendunt. 

B) Tres Patres observant vocem scaturigo ab antiquis non-
nisi sub forma plurali adhiberi. — Unus addere vult: « ... scatu-
rigine, divino nempe Spiritu». — Dúo suadent ut, lin. 7, post 
verba « divino afilante Spiritu », addatur « ab hagiographis », ut 
non taceatur elementum humanum. - Quattuor, lin. 10, scribere 
volunt: «. . . a Spiritu Sancto Ecclesiae in initio concreditum, in 
posterum integre transmittit», ne taceatur de Ecclesiae commu-
nitate. — Alius denique clarius distinguere vult inter Apostólos 
et successores eorum. 

C) Dúo Patres dolent quod non satis effertur munus Tradi-
tionis, prout a Scriptura distinguitur. Paradosis apostólica enim 
tum praedicationem oralem tum Scripturam transmittit. Textum 
tamen non proponunt. 

D) Tándem 111 Patres, sub formulis paulo diversis, propo­
nunt additionem, lin. 13: « quo fit ut non omnis doctrina catho­
lica ex (sola) Scriptura (directe) probari queat». 
Ad A) Non admittitur additio, lin. 4: «ex eadem scaturigine 
divinae revelationis». — Loco «consignata est», scribatur: consi­
gna/^. — Servatur textus: «Sacra autem Traditio verbum Dei... 
transmittit». - Non admittitur transpositio incisae «praelucente 
Spiritu Sancto », ut servetur littera citationis Vaticani I, et ne 
bis idem de Spiritu Sancto transmútente dicatur. 

, Ad B) Vox scaturigo etiam in singulari adhiberi potest. -
Repetitio « divino nempe Spiritu » redundat. — De hagiographis 
agitur postea. — Non oportet hic agere de communitate fidelium, 
quia hic sermo fit de «praeconio episcoporum», lin. 12, et quia, 
de tota plebe Dei agitur infra, lin. 19. — De Episcopis relate ad 
Apostólos agitur in Constitutione De Ecclesia, et etiam hic, sub 
n. 7, et rursus de eorum Magisterio, sub n. 10. 

Ad C) De paradosi apostólica in genere actum est explicite 
sub n. 7. Traditio et Scriptura variis modis inter se implicantur, 
ñeque in subtilitates hic intrare oportet. 

Ad D) Admittitur additio sub hac forma: « quo fit ut Eccle­
sia certitudinem suam de ómnibus revelatis non per solam 
Sacram Scripturam hauriat». 

Pag. 16, linn. 13-13: 15 Patres, loco: «pari pietatis affectu», 

proponunt: «uno pietatis affectu», vel: «pió», vel: «devoto [25] 
afíectu ». 

R. — Expressio Tridentini «pari afíectu » aptius indicat, Traditionem 
et Scripturam eandem habere divinam originem, sed non easdem 
esse quoad communicationem, scilicet inspiratam vel non. Prae-

r - terea non praeiudicat quaestionem de earum respectivo contento. 

42 — Pag. 16, lin. 15: Dúo Patres in fine addere volunt: «quamvis 
Scriptura sub respectu inspirationis omnino praeemineat». Tres 
alii verba adiicere volunt de vero et proprio duplici fonte fidei et 
revelationis. 

R. — Primum satis patet ex toto contextu. Alterum addere non vide­
tur opportunum. 

AD NUM. 10 (Utriusque relatio ad totam Ecclesiam et Magisterium). 

43 — Pag. 16, lin. 17: Unus Pater suggerit ut in antecessum explicetur 
Índoles Magisterii, utque hic transponantur plura ex aliñéis 2 et 
3 paragraphi 8. 

R. — De Magisterio ex professo agitur in Constitutione De Ecclesia, 
n. 25. De transpositione provisum est antea. 

44 — Pag. 16, lin. 17: Unus Pater proponit: « Sacra enim Traditio... ». 
R. — Non videtur opportunum. 
45 — Pag. 16, lin. 18: Tres Patres proponunt ut post « constituunt» 

addatur observandum. Tota enim Ecclesia «observat», dum 
Magisterium « conservat » depositum. 

R. — Non expedit. Tum Magisterium tum tota Ecclesia depositum con-
servant et observant. De relatione inter Magisterium et Popu­
lum agitur in alinea altera, lin. 19. 

46 — Pag. 16, lin. 19: Unus Pater, loco «commissum», poneré vult 
traditum, quae vox a Vaticano I adhibetur, Denz. 1800 (3020). 

R. — Servetur commissum, quia hic agitur de toto deposito. Contex-
tus Vaticani I est differens. 

47 — Pag. 16, lin. 20: Unus Pater, pro «sacerdotibus», postulat [26] 
«pastoribus », quia « sacerdotes » de solis presbyteris intelligi 
possent. 

R. — Admittitur, et proponitur ut in Nota 7 exscribatur textus S. Cy-
priani, ad quem alluditur: «Ecclesia plebs Sacerdoti adunata 
et Pastori suo grex adhaerens», Epist. 66, 8: Hartel, I I I B, 
pag. 733. 

UNIVERSIDAD DE NAVARRA 
BIBLIOTECA DE HUMANIDADES 

[26] 48 — Pag. 16, lin. 26: Octo Patres, loco « scriptum vel traditum », 
scribere volunt « scriptum et traditum ». Ratio: authentica in­
ter pretatio utrumque respicit; pro credendis sufficit indicatio ex 
alterutro. 

R. — Concilium Vaticanum I utramque expressionem adhibet. Com­
missio Mixta die 1 Mart. 1963, statuit scribere vel. Utraque 
expressio ceterum in idem redit, quia credenda proponuntur a 
Magisterio, secundum Vaticanum I, Denz. 1792 (3011). 

Proponitur tamen ut pro claritate scribatur, mutato simpli-
citer ordine verborum: « Munus autem authentice interpretandi 
verbum Dei scriptum vel traditum...». 

49 — Pag. 16, lin. 17: Quattuor Patres, loco «interpretandi», volunt 
verbum docendi, quod latius est, et lin. 35, post «exponit», 
addere desiderant: et interpretatur. Insuper insistere volunt 
super distinctionem inter Apostólos et Magisterium Episcoporum. 

R. — Vox docendi minus accurata videtur, quia Magisterium a depo­
sito pendet. De origine Magisterii agitur in Constitutione De 
Ecclesia. 

50 — Pag. 16, lin. 27: Unus Pater addere vult: «soli vivo et injalli-
bili Ecclesiae Magisterio...». 

R. — Respiciendum est etiam Magisterium ordinarium authenticum. 
51 — Pag. 16, lin. 29: Tres Patres addere volunt: «cuius suprema 

auctoritas...». 
R. — Non expedit: etiam singuli Episcopi pro suis fidelibus in nomine 

Christi docere possunt. 
52 — Pag. 16, linn. 30-31: 14 Patres, quibus accedunt dúo alii, prae-

ferunt formulam positivam: « quod quidem Magisterium (plene) 
subest verbo Dei, eique (fideliter) ministrat». 

[27] R. — Servetur textus, qui conscriptus est ut praecaveatur obiectio 
seiunctorum. Uberiores explicationes exstant in Constitutione 
De Ecclesia, sub altera parte numeri 22. 

53 — Pag. 16, lin. 34: Dúo Patres, loco «pie audit», scribere volunt 
«pie recipit». 

R. — Vox audire consulto adhibita est, tum propter instantiam 
seiunctorum, tum quia textus etiam sub n.8, pag. 15, linn. 36-38, 
loquitur de viva voce et de resonantia Evangelii. 

54 — Pag. 16, lin. 35: Septem Patres, post «fideliter exponit», fere 
iisdem verbis addere desiderant: «ea quoque illustrando et 
enucleando quae in fidei deposito nonnisi obscure et veluti im-

plicite continentur». Quod esset, aiunt, praecipua forsan fun- [27] 
ctio Magisterii. 

R. — Ratio allata non videtur stringens. Commissio antea consulto 
omisit haec verba. Ceterum adlaborare ad locos obscuros ex-
plicandos, non uni competit Magisterio. 

55 — Pag. 16, linn. 35-36: Unus Pater timet ne obiectum Magisterii 
ad sola credenda restringatur. 

R. — In textu dúo affirmantur: Magisterium custodit et exponit, at­
que credenda proponit. Extensio obiecti Magisterii in Consti­
tutione De Ecclesia ex professo exponitur, sub n. 25. 

56 — Pag. 16, lin. 37: Tres Patres proponunt ut, post «credenda pro­
ponit », addatur: « non autem omnis doctrina catholica ex sola 
Sacra Scriptura demonstran potest». 

R. — Provisum sub Modo 40. 
57 — Pag. 16, linn. 37-38: Octo Patres Sacram Scripturam ante Sa-

cram Traditionem inducere volunt. 
R. — Sacra Traditio hic primo loco ponitur, quia est obiectum prin­

cipare totius Capitis, et sententia indicata totam expositionem 
summatim refert. ídem fit lin. 17. 

58 — Pag. 16, linn. 37 ss.: Unus Pater totam sententiam delere vult, 
quia Traditio et Scriptura non in eodem ordine poni possunt 
cum Magisterio. 

R. — Di ver sitas ordinis patet ex incisa: « sin gula suo modo », pag. 17, [28] 
lin. 1, et ex eo quod lin. 31 Magisterium dicitur verbo Dei mi­
nistrare. 

59 — Pag. 16, lin. 40: Unus Pater loco «unum sine aliis non consi-
stat», scribere praefert: «. . . unum contra alia consistere ne-
queat», quia Traditio et Magisterium existebant ante comple-
tam Scripturam. 

R. — Ut notatur in priori Relatione, pag. 25, sub litt. I, agitur hic non 
de possibilitate, sed de jacto, seu de reali oeconomia. 

60 — Ibidem: Unus Pater ampliationem de Spiritu Sancto proponit 
sic: «Pater igitur S. Traditionem, S. Scripturam et Ecclesiae 
Magisterium... ita inter se... consociari, quod unus et idem Spi­
ritus Christi, vel transmittens, vel inspirans, vel assistens in iis 
operatur: propterea unum sine aliis non consistit, omniaque... 
conjerunt». 

R. — Haec sat ampia additio expositionem oneraret. In fine tamen 
scribatur: «. . . omniaque simul, singula suo modo sub actione 
unius Spiritus Sancti, ad animarum salutem efficaciter conferant». 

CORRECTIONES ADMISSAE 

IN C A P I T E I I 

Num. 7 

14, linn. 18-21: Quod quidem fideliter factum est, tum ab Apo­
stolis qui ... ea tradiderunt quae sive ... acceperant, sive ... 
didicerant, tum ab illis Apostolis virisque apostolocis qui, sub 
inspiratione eiusdem Spiritus Sancti, nuntium salutis scriptis 

: mandaverunt (2). 

14, lin. 26: Haec igitur Sacra Traditio et Sacra utriusque Testa­
menti Scriptura velut speculum sunt... 

Num. 8 

15, linn. 3-9: Unde Apostoli, tradentes quod et ipsi acceperunt, 
fideles monent ut teneant traditiones quas sive per sermonem 

, sive per epistulam didicerint (cf. 2 Thess. 2, 15), utque pro 
semel sibi tradita fide decertent (cf. lud. 3) (4). 

15, linn. 16-26: Haec quae est ab Apostolis Traditio sub assi-
stentia Spiritus Sancti in Ecclesia proficit: crescit enim tam 
rerum quam verborum traditorum perceptio, tum ex contem-
platione et studio credentium, qui ea conferunt in corde suo 
(cf. Le. 2, 19 et 51), tum ex intima spiritualium rerum quam 
experiuntur intelligentia, tum ex praeconio eorum qui cum 
episcopatus successione charisma veritatis certum acceperunt. 
Ecclesia scilicet, volventibus saeculis, ad plenitudinem divinae 
veritatis iugiter tendit, doñee in ipsa consummentur verba Dei. 

Num. 9 

16, lin. 2: Sacra Traditio ergo et Sacra Scriptura arete inter se 
connectuntur atque communicant. 

16, linn. 6 ss.: Etenim Sacra Scriptura est locutio Dei quatenus 
divino afilante Spiritu consignatur; Sacra autem Traditio ver­
bum Dei, a Christo Domino et a Spiritu Sancto Apostolis con-
ereditum, successoribus eorum integre transmittit, ut illud, 
praelucente Spiritu veritatis, praeconio suo fideliter servent, 

exponant atque diffundant; quo fit ut Ecclesia certitudinem [30] 
suam de ómnibus revelatis non per solam Sacram Scripturam 
hauriat. Quapropter... 

Num. 10 

ag. 16, lin. 20: ... tota plebs sancta pastoribus suis adunata... 
ag. 16, linn. 26-28: Munus autem authentice interpretandi verbum 

Dei scriptum vel traditum soli vivo Ecclesiae Magisterio con-
creditum est. 

ag. 16, linn. 37 ss.: Patet igitur Sacram Traditionem, Sacram Scriptu­
ram et Ecclesiae Magisterium, iuxta sapientissimum Dei consi­
lium, ita inter se connecti et consociari, ut unum sine aliis 
non consistat, omniaque simul, singula suo modo sub actione 
unius Spiritus Sancti, ad animarum salutem efncaciter con-
ferant. 

NOTAE 
i n. 7. 

(1) Cf. Mt. 28, 19-20 et Me. 16, 15. CONC TRID., Sess. IV, decr. De canonicis 
•ripturis: DENZ. 783 (1501). 

d n. 8. 

(4) Cf. Conc. Nicaenum II: DENZ. 303 (602). CONC CONSTANT. IV, Sess. X, 
n. 1: DENZ. 336 (650-652). 

d n. 10. 

(7) (Addatur). Cf. Verba S. CYPRIANI: « Ecclesia plebs Sacerdoti adunata et 
istori suo grex adhaerens », Epist. 66, 8: HARTEL, I I I , B , p. 733. 

QUAESITUM 

n placeat expensio facta a Commissione Doctrinali circa Modos, 
Caput II Schematis de divina Revelatione respicientes, cum cor-
rectionibus supra indicatis? 

t 3 1 ] CAPUT I I I 
(De Sacrae Scripturae divina inspiratione et de eius interpretatione) 

EXITUS SUFFRAGATIONUM 

(21 sept. 1965) 

Praes. votantes Placet Non placet Vota nulla 
Suffr. X, de n. 11: 2.241 2.179 56 6 
Suffr. XI, de nn. 12-13: 2.064 2.029 28 7 

Suffr. XI, de integro Capite: 

Votantes 2.109 
Placet 1.777 
Non placet 6 
Placet iuxta modum 324 
Vota nulla 2 

Integrum ergo Caput I I I , cum ómnibus suis partibus, a Congrega-
tione Generali approbatum est. 

Omnes Modi, a Patribus introducti, praevie ordinati sunt a Com-
missione technica, Praeside Exc.mo Chame, delegato a Praeside Com­
missionis Doctrinalis, Exc.mo van Dodewaard, Relatore alterius partís 
Schematis (cap. III-VI), et Secretariis Commissionis Doctrinalis. 

AD NUM. 11 (Statuitur factum inspirationis et veritatis Sacrae Scrip­
turae). 

1 — Modi generales. Unus Pater rogat ut Índoles histórica S. Scriptu­
rae in tuto praeservetur; ut manifestius invocetur Ene. Providen-
tissimus; ut ahusivae interpretationes textus conciliaris praeca-
veantur et simul ius ta facultas exegetis servetur ad S. Scripturam 
perscrutandam. Textum autem non proponit. 

Alius Pater, contra inspirationem stricte dictam, explicat 
inspirationem per evolutionem cognitionis religiosae, quam auc-
tores et Ecclesia primitiva cum fidelitate erga opus et mentem 
Christi referunt, sub Dei providentia scribentes. 

[32] R. — Rationes a primo Patre inductae in textu observantur. Expli-

catio quae inspirationem ad solam divinam Providentiam reducit [32] 
nequit admitti. 

2 — Pag. 21, lin. 2: Ne «Divinitus revelata» de ómnibus verita-
tibus revelatis intelligatur, quinqué Patres proponunt ut scribatur 
«Illa divinitus revelata »; alius auferre vult virgulam post « reve­
lata»; dúo proponunt ut, loco «quae» scribatur quatenus, vel 
prout. 

R. — Melior claritas obtinetur invertendo ordinem phraseos. Scribatur 
ergo: «Divinitus revelata, quae in Sacra Scriptura continentur 
et prostant, Spiritu Sancto arriante litteris consignata sunt. Libros 
enim Íntegros tam Veteris quam Novi Testamenti, cum ómnibus 
eorum partibus, sancta Mater Ecclesia ... pro sanctis et cano-
nicis habet...». Cf. Modus 9. 

3 — Pag. 21, lin. 9: Dúo Patres, post verba «Spiritu Sancto inspi­
rante», addere volunt referentiam ad 2 Pt. 1, 21 . 

R. — In linea 7 scribatur: 2 Pt. 1, 19-21. 
4 — Pag. 21, lin. 11: Unus Pater, post «traditi sunt», addere 

vult (1) cum Nota: Conc. Flor., Decr. pro Iacobitis: Denz. 706 
(1334 s.) et Conc. Trid., Decr. de libris sacris: Denz. 783 (1501-
1503). 

R. — Conc. Florentinum agit de unitate Dei antiqui et Novi Testa­
menti; Conc. Tridentinum agit de Scriptura et Traditione. Cite-
tur potius: Conc. Vat. I: Denz. 1787 (3006). 

5 — Pag. 21, lin. 12: Unus Pater proponit ut, post vocem «elegit», 
addatur: modo singulari vel sociali. 

R. — In hanc considerationem hic non videtur intrandum. 
6 — Pag. 21, lin. 15: Tres Patres expungere volunt verba «ut veri 

auctores », quia hagiographi non sunt nisi instrumenta. Aliunde 
proponitur additio: «pro sua quisque natura et ingenio». 

R. — Quia hagiographi veri auctores sunt, haec verba consulto appo-
sita fuerunt. Additio non videtur necessaria. 

7 — Pag. 21, lin. 16: Unus Pater proponit ut, loco «omne id quod 
auctor inspiratus ... asserit», scribatur: «omne id quod Sacra 
Scriptura ... asserit», quia in interpretatione theologica S. Scrip­
turae praevalenter respiciendum est ad eius totalitatem. Ceterum 
pro uno libro intervenire possunt plures auctores. — Praeterea [33] 
proponitur suppressio vocis omne, quae exaggerata videtur, et 
loco «asserit ... assertum», suggeritur: dicit ... dictum. 

[33] R. — Agitur hic de sensu litterali: de sensu theologico ex professo 
agitur pag. 22, inde a lin. 25. Propter tamen quaestionem de 
unicitate vel pluralitate auctorum, scribatur: «omne id, quod 
ductores inspirad seu hagiographi asserunt». Servantur ergo 
voces omne atque asseruntur ... as ser tum. 

8 — Pag. 21, linn. 19-20: Multi Patres difficultatem movent contra 
expressionem «veritatem salutarem», quia, contra documenta 
Magisterii, inerrantiam ad res fidei et morum restringere videtur: 
quid ergo de inerrantia aliarum assertionum Scripturae? 

Varias proponunt solutiones: 184 Patres proponunt ut vox 
salutarem deleátur; 76 eam substituere volunt per aliam for­
mulam, vel: veritatem exhibere dicendi sunt, diversimode tamen 
pro qualitate affirmadonis hagiographi. Vel: veritatem expri-
mere quam Deus, nostrae salutis causa, libris sacris consignare 
voluit. Vel: omnia quae Deus nobis communicare intenderit, 
ita 73 Patres. Vel: veritatem divinam. Vel: veritatem a Deo 
manifestatam, edoctam, vel as ser tam. Vel: « veritatem salutarem 
necnon jacta histórica quibus haec veritas innidtur », ita 10 Pa­
tres. Vel: « veritatem super omnia salutarem », etc. 

Alii Patres, expressionem « veritatem salutarem » approban-
tes, addere volunt in Nota verba S. Augustini: « Spiritum Dei, 
qui, per illos loquebatur, noluisse ista (scilicet intimam adspecta-
bilium rerum consti tu tionem) docere homines, nulli salud pro fu­
tura » (De Gen. ad litt. 2, 9; PL 34, 270; CSEL 28, 46), additis 
referentiis ad documenta ecclesiastica, quae eadem verba citant, 
nempe Leo XIII , Ene. Providendssimus, 18 nov. 1893: Denz. 
1947 (3288); EB 121, et Pius XII, Ene. Divino Afilante, 30 sept. 
1943: EB 539. Conc. Trid. Evangelium vocat «fontem omnis 
et salutaris veritatis et morum disciplinae», quae veritas et 
disciplina continetur in libris scriptis et sine scripto traditio-
nibus: Denz. 783 (1501). 

R. — Voce «salutaris» nullo modo suggeritur S. Scripturam non esse 
integraliter inspiratam et verbum Dei: cf. ea quae dicuntur in 
textu, linn. 16-21, ad mentem Ene. Prov.: EB 127: «...Deum 
ipsum per sacros auctores elocutum nihil admodum a veritate 
alienum poneré potuisse ». Non potest fieri ut «Verbum Veri­
tatis, evangelium salutis vestrae» [Eph. 1, 13; cf. 2 Cor. 4, 
2, etc.) non doceat «veritatem salutarem». Ut autem omnis 
abusus in interpretatione praecaveatur, admittit Commissio 

[34] emendationem a 73 Patribus propositam, ita ut textus sit: «Cum 
ergo omne id quod auctores inspirad seu hagiographi asserunt, 

retineri debeat assertum a Spiritu Sancto, inde Scripturae libri [3 
veritatem, quam Deus nostrae salutis causa litteris sacris con­
signan voluit, firmiter, fideliter et sine errore docere profitendi 
sunt». Notam 5 sequen ti modo complendam esse statuit: 

(5) Cf. S. A U G U S T I N U S , Gen. ad litt. 2, 9, 20: PL 34, 
270-271; Epist. 82, 3: PL 33, 277; CSEL 34, 2, p. 354. -
S. T H O M A S , De Ver. q. 12, a. 2, C. - CONC. T R I D E N T I N U M , 

Sess. IV, Decr. de Canonicis Scripturis: DENZ. 783 (1501). -
L E O XIII , Ene. Providentissimus: EB 121, 124, 126-127. -
Pius XII, Ene. Divino Afilante: EB 539. 
Pag. 21, lin. 20: Pro verbis «inconcusse et fideliter integre 
et sine errore docere», plures proponuntur mutationes. 151 Pa­
tres postulant ut addatur: «sine ullo errore». 35 Patres quae­
dam auferre desiderant, delendo scilicet sine errore, vel delendo 
inconcusse, quae vox pertinet ad illum qui librum legit, non 
ad ipsum librum; vel etiam delendo integre, quia haec vox sug-
gerere posset integram revelationem in sola Scriptura contineri. 
Pro « docere » vero proponunt exprimere, sed propter rationes 
diversas, scilicet vel quia vox docere habet connotationem mere 
didacticam, vel quia haec vox videtur inerrantiam restringere. 
Loco «inconcusse» ponatur firmiter et tollatur vox integre. 
— Expressio sine errore, quae est absoluta, sufficit. — Servetur 
vox docere, quae agit de illis quae proprie asseruntur. 

Quia vero verba: integri {libri) cum ómnibus suis par tibus 
translata sunt ad linn. 5-6, ubi aptiorem locum inveniunt, sen­
tentia hoc modo legatur: «Cum ergo omne id, quod auctore 
inspira// seu hagiograp^z asserunt, retineri debeat assertum a 
Spiritu Sancto, inde Scripturae libri veritatem salutarem firmi­
ter, fideliter et sine errore docere profitendi sunt», cum amplia-
tione Notae 5, de qua in Modo praecedenti. 
Pag. 21, lin. 21 : Unus Pater exoptat ut, praeter veritatem, as-
seratur etiam absoluta honestas Scripturarum. 
Idea in hoc loco non est ad rem. 

Pag. 21, lin. 22: Unus Pater proponit ut textus Pauli (2 Tim. 3, 
16-17) sic citetur: « ... divinitus inspirata est et utilis...». 
Citetur ad litteram secundum graecum: «...divinitus inspirata 
et utilis...» (2 Tim. 3, 16-17 gr.). In ulteriores quaestiones tech-
nicas exegeseos hic non intratur. 

[35] AD NUM. 12 (Quomodo S. Scriptura sit interpretanda). 

12 — Pag. 21, lin. 29: Dúo Patres petunt ut addatur: «per homines, 
more hominum et hominibus locutus sit...». 

R. — Additio inutilis, quia res de se patet. 
13 — Pag. 21, lin. 31: Unus Pater petit, latinitatis causa, ut scriba­

tur: «Ipse nobiscum communicare voluerit». 
R. — Admittitur. 
14 — Pag. 22, lin. 1: Dúo Patres, loco «significare», proponunt 

as ser ere, sicut in lin. 15. 
R. — Praeplacet significare. 
15 — Pag. 22, lin. 2: Tredecim Patres petunt ut, loco et, scribatur 

quidque, ut appareat quaestionem de sensu pleniore non dirimí. 
R. — Omnes concordant de non dirimenda hac quaestione. Si scri-

bitur quidque, quaestio in sensum positivum dirimeretur. Ex­
pressio et est neutralis. 

16 — Pag. 22, lin. 4: Unus Pater proponit: «Ad hagiographorum 
vero intentionem...». 

R. — Non necessarium. Constitutio non est Epistula ñeque expositio 
scholaris. 

17 — Pag. 22, lin. 5: Tres Patres difficultatem movent contra expres-
sionem: genera litteraria, vel quia est nimis technica, vel quia 
est nimis stricta. 

R. — Vox iam in usu est, etiam in documentis Magisterii. Ceterum in-
fra latius explicatur: cf. Modus 25. 

18 — Pag. 22, lin. 6: Dúo Patres proponunt, claritatis gratia: «Aliter 
enim veritas in textibus vario modo historiéis vel propheticis, 
aliter in textibus poéticis vel in aliis dicendi generibus propo-
nitur...». 

R. — Ne videantur duae categoriae institui, scribatur: «Aliter enim 
atque aliter veritas in textibus...». 

19 — Pag. 22, lin. 7: Dúo Patres explicite addere volunt et iuridicis. 
R. — Non oportet, quia «iuridica » in aliis dicendi generibus compre-

henduntur. 
[36] 20 — Pag. 22, lin. 9: Unus Pater, loco «porro» postulat: ergo. 

Alius delere optat totam sententiam linn. 9-13. 
R. — Quia inducitur nova idea de variis adiunctis conscriptionis li-

brorum, servandum est porro. Suppressio sententiae non corre- [36] 
spondet normis. 

21 — Pag. 22, lin. 11: Unus Pater addere proponit: «pro sui tem­
poris et suae culturae condicione...». 

R. — Admittitur. 
22 — Pag. 22, lin. 13: Unus Pater rogat ut loco «exprimere intenderit 

et expresserit», scribatur: «reapse expresserit». Quatuor alii, 
e contra: « exprimere intenderit et reapse expresserit ». « Reap­
se » invenitur in Ene. Divino afilante: EB 558. 

R. — Textus est satis clarus. In Encyclica reapse oceurrit in alio con­
textu. 

23 — Pag. 22, linn. 14-15: Tres Patres petunt ut dicatur: «Id (delen-
do: veritas seu) enim quod sacer auctor scripto significare (loco: 
asserere) voluit...», quia «veritas» nimis intellectualistice so-
naret, et quia « asserere » esset nimis strictum. 

R. — Licet «Veritas» intelligatur sensu biblico, non philosophico, 
hic tamen illud vocabulum expungatur, ne propter structuram 
phraseos vox ad intentionem subiectivam auctoris restringatur. 
«Asserere» valet pro omni genere litterario explicando. 

24 — Pag. 22, lin. 15: Unus Pater postulat ut dicatur: « ... saepe non 
recte intelligitur...». 

R. — Scribatur modo positivo: « ad recte enim intelligendum id quod 
sacer auctor scripto asserere voluerit, rite attendendum est...». 

25 — Pag. 22, linn. 14-20: Septem Patres proponunt ut clarius distin-
guantur illa quae ad genera litteraria pertinent ab illis quae ad 
mutuum hominum commercium respiciunt. Varias suggerunt ad-
ditiones, v. g. « dicendi scrihendive modos... in arte litteraria... 
ad expressiones quae...»; etc. Unus vocabulo « sentiendi», sub-
stituere vult cogitandi. 

R. — Scribatur: « rite attendendum est tum ad suetos illos nativos sen­
tiendi, dicendi, narrandive modos, qui temporibus hagiographi 
vigebant, tum ad illos qui hoc aevo in mutuo hominum com­
mercio passim adhiberi solebant». 

Additiones ergo non admittuntur, et servatur vocabulum [37] 
sentiendi, quod latius est quam «cogitandi». 

26 — Pag. 22, lin. 20: Unus Pater proponit restitutionem textus prio-
ris, qui ex Ene. Divino afilante, EB 560, desumptus erat. 

R. — Textus ille consulto omissus est, quia, licet utilis pro schola, hic 
non videtur necessarius. 

[37] 27 — Pag. 22, lin. 25: Octo Patres proponunt adclitionem hoc modo: 
« Sed, cum S. Scriptura eodem Spiritu quo scripta est etiam le­
genda et interpretanda sit, ad recte... ». 

R. — Admittitur, addita referentia in Nota: cf. Benedictus XV, Ene. 
Spiritus Paraclitus, 15 Sept. 1920, EB 469. S. Hieronymus, In 
Gal. 5, 19-31: PL 26, 417 A. 

28 — Pag. 22, lin. 26: 150 Patres petunt ut, loco «etiam» ponatur 
praesertim, vel ante omnia quia ante omnia ad sensum totius 
scripturae est respiciendum. 

R. — Scribatur non minus diligenter, secundum expressionem ab Ency­
clica adhibitam. 

29 — Pag. 22, lin. 27: Unus Pater, loco «totius Scripturae», petit 
ut dicatur «unitatem utriusque Testamenti». 

R. — Non admittitur, quia intentio textus latius patet. 
30 — Pag. 22, linn. 28-29: 13 Patres petunt ut scribatur Traditio 

cum maiuscula quia non agitur tantum de traditionibus eccle-
siasticis. Insuper addere volunt Magisterium et sensum fidei 
Populi Dei. Alius vult citari Patres Ecclesiae. Unus denique 
Pater proponit longiorem additionem de normis quae imperant 
exegesi ut disciplinae theologicae. 

R. — Scribatur: «. . . vivae totius Ecclesiae Traditionis et analogiae 
fidei». Ita in totius Ecclesiae Traditione iam cointelliguntur 
Patres et sensus fidei. Linea autem 34 servetur « Ecclesiae iudi­
cio ». Longior additio, cum normis technicis, hic non est neces­
saria. Ceterum iam addita est, in Modo 27, incisa de Spiritu 
exegeseos. De Patribus, cf. etiam infra dicenda sub n. 23. Ita 
ómnibus provisum est. 

31 — Pag. 22, lin. 30: Plures Patres postulant ut munus exegetarum 
modo magis completo exhibeatur. Propterea suggerunt ut scri­
batur: « ad Sacrae Scripturae sensum penitius intelligendum et 

[38] exponendum». Alius proponit: «. . . investigandum, proponen-
dum et explicandum ». Novem autem petunt additionem de locis 
Scripturae adhuc obscuris, secundum Providentissimus, EB 109. 

R. — Admittitur prima correctio: «sensum ... et exponendum». Aliae 
additiones sunt magis technicae, hic non necessariae. 

32 — Pag. 22, linn. 29-36: Unus Pater proponit ut hic textus substi-
tuatur per alium, in quo dicatur exegetas non posse sensui ab 
Ecclesia statuto, ñeque unanimi consensui Patrum contradicere. 

R. — Haec omnia iam positivo modo dicta sunt. 

3 — Pag. 22, lin. 34: Septem Patres, loco « Ecclesiae indicio », volunt [3 
« Magisterii iudicio». 

L. — Iam provisum in Modo 30. 
4 — Pag. 22, lin. 37: Unus Pater proponit additionem de reverentia 

erga Magisterium et Sanctos Patres. Non nimis, ait, extolli debet 
critica hermenéutica rationalis, siquidem primaria criteria sunt 
doctrina SS. Patrum, Magisterium, sensus Ecclesiae et analogia 
fidei. 

1.. — Ómnibus his requisitis in lineis 4-36 provisum est. 

D NUM. 13 (Dei condescensio). 
5 — Pag. 22, linn. 37-38: Unus Pater petit ut restituatur textus 

prior: «Quae omnia, salva semper Dei veritate et sanctitate, 
manifestam statuunt...». 

.. — Delectum est « Quae omnia », quia nova paragraphus non imme-
diate ad praecedentem adhaeret. Alia verba restituantur: « salva 
semper Dei veritate et sanctitate». 

S — Pag. 22, lin. 39: Unus Pater, loco «condescensio», elegantius 
scribere proponit: Dignatio, quae vox iam apud Tertullianum 
et S. Cyprianum, necnon in Liturgia (Exsultet), occurrit. 

.. — Ene. Divino afilante: EB 559 loquitur expresse de « synkatabasi 
seu condescensione », secundum S. lo. Chrysostomum. 

7 —• Pag. 23, lin. 2: Unus Pater postulat ut expungantur verba 
«quod omnia». Praeterea petit ut mutetur verbum «infirmi-
tatis», in linn. 3-4, quia etiam de infirmitate morali intelligi 
posset. 

. — Auf eran tur verba quoad omnia tum lin. 2, tum lin. 5, quia paral- [3 
lelismus non nimis stringendus est. — «Humanae infirmitatis 
caro » evidenter intelligi tur de natura passibili. 

I — Pag. 23, linn. 3-6: 14 Patres rogant ut in primo membro adda­
tur: absque errore, dum 19 Patres postulant ut in altero membro 
addatur absque peccato, vel praeterea ut addatur: « salva semper 
Dei veritate et sanctitate»; cf. Hebr. 2, 17 et 4, 15. 

. — Admissa solutione simpliciore Modi praecedentis, his proposi-
tionibus iam provisum est. 

[40] CORRECTIONES ADMISSAE 

IN C A P I T E I I I 

Num. 11 

Pag. 21, linn. 2-11: Divinitus revelata, quae in Sacra Scriptura litteris 
continentur et prostant, Spiritu Sancto afilante consignata sunt. 
Libros enim íntegros tam Veteris quam Novi Testamenti, 
cum ómnibus eorum partibus, sancta Mater Ecclesia ex apo­
stólica fide pro sacris et canonicis habet, propterea quod, Spi­
ritu Sancto inspirante conscripti (cf. lo. 20, 31; 2 Tim. 3, 16; 
2 Pt. 1, 19-21; 3, 15-16) Deum habent auctorem, atque ut 
tales ipsi Ecclesiae traditi sunt (1). 

Pag. 21, linn. 16-26: Cum ergo omne id, quod auctores inspiran seu 
hagiographi asserunt, retineri debeat assertum a Spiritu San­
cto, inde Scripturae libri veritatem, quam Deus nostrae sa­
lutis causa litteris sacris consignan voluit, firmiter, fideliter 
et sine errore docere profitendi sunt (5). Itaque «omnis 
Scriptura divinitus inspirata et utilis ad docendum, ad arguen-
dum, ad corripiendum, ad erudiendum in iustitia: ut per-
fectus sit homo Dei, ad omne opus bonum instructus » (2 Tim. 
3, 16-17, gr.). 

Num. 12 

Pag. 21, lin. 31: ... ut perspiciat, quid Ipse nohiscum communicare 
voluerit... 

Pag. 22, linn. 6-32: Aliter enim atque aliter veritas in textibus vario 
modo historiéis, vel propheticis, vel poeticis, vel in aliis di­
cendi generibus proponitur et exprimitur. Oportet porro ut 
interpres sensum inquirat, quem in determinatis adiunctis ha-
giographus, pro sui temporis et suae culturae condicione ope 
generum litterariorum illo tempore adhibitorum exprimere 
intenderit et expresserit (7). Ad recte enim intelligendum id 
quod sacer auctor scripto asserere voluerit, rite attendendum 
est tum ad suetos illos nativos sentiendi, dicendi, narrandive 
modos, qui temporibus hagiographi vigebant, tum ad illos 
qui hoc aevo in mutuo hominum commercio adhiberi sole-
bant (8). 

Sed, cum Sacra Scriptura eodem Spiritu quo scripta est 
etiam legenda et interpretanda sit (9), ad recte sacrorum 
textuum sensum eruendum, non minus diligenter respicien-
dum est ad contentum et unitatem totius Scripturae, ratione 
habita vivae totius Ecclesiae Traditionis et analogiae fidei. 
Exegetarum autem est secundum has regulas adlaborare ad 
Sacrae Scripturae sensum penitus intelligendum et exponen-
dum, ut quasi praeparato studio, iudicium Ecclesiae matu-
retur... 

Num. 13 

Pag. 22, linn. 37-39: In Sacra Scriptura ergo manifestatur, salva sem­
per Dei veritate et sanctitate, aeternae Sapientiae admirabilis 
condescensio... 

Pag. 23, linn. 1-6: Dei enim verba, humanis linguis expressa, humano 
sermoni assimilia facta sunt, sicut olim Aeterni Patris Ver­
bum, humanae infirmitatis assumpta carne, hominibus simile 
factum est. 

NOTAE 
Ad num. 11. 

(1) Cf. CONC VATICANUM I , Const. Dei Filius, cap. 2: DENZ. 1787 (3006). 
Comm. Bíblica, Decr. 18 iunii 1915: DENZ. 2180 (3629); EB 420; S. C. S. OF­
FICII, Epist. 22 dec. 1923: EB 499. 

Nota (1) fit (2). 
Nota (2) fit (3). 
Nota (3) fit (4). 
Nota (4) supprimitur. 
(5) Cf. S. AUGUSTINUS, Gen. ad litt. 2, 9, 20: PL 34, 270-271; Epist. 

82, 3: PL 33, 277; CSEL 34, 2, p. 354. - S. THOMAS, De Ver. q. 12, a. 2, C. -
CONC. TRIDENTINUM, Sess. I V , de canonicis Scripturis: DENZ. 783 (1501). -
LEO X I I I , Ene. Providentissimus: EB 121, 124, 126-127. - Pius X I I , Ene. Divino 
Afflante: EB 539. 

Notae 6, 7 et 8 remanent immutatae. 
(9) Cf. BENEDICTOS X V , Ene. Spiritus Paraclitus, 15 sept. 1920: EB 469. -

S. HIERONYMUS, In Gal. 5, 19-31: PL 26, 417 A. 
Nota (9) fit (10). 
Nota (10) fit (11). 

QUAESITUM 

An placeat expensio facta a Commissione Doctrinali circa Modos, Ca-
put III respicientes, cum correctionibus supra indicatis? 

CAPUT IV 
(De Vetere Testamento) 

EXITUS SUFFRAGATIONIS 

(22 sept. 1965) 

Suffr. XII , de nn. 14-16 seu integro capite: 

votantes 
placet . . . . 
non placet . 
placet iuxta modum 
vota nulla . 

2.233 
2.183 

47 
3 

Integrum ergo Caput IV, cum ómnibus suis partibus, a Congre­
gatione Generali approbatum est. Vide pag. 31. 

AD NUM. 14 (Historia salutis in libris V. T. consignata). 

1 — Pag. 28, linn. 3-4: Novem Patres proponunt additionem: «to­
tius humani generis salutem sollicite intendens atque ubique 
terrarum (cf. Gen. 4-11) praeparans, singulari dispensatione...». 

R. — De universalitate salutis iam dicitur sub n. 3, pag. 4, lin. 21. 
Potest tamen admitti brevior additio: ...intendens et praeparans. 

2 — Pag. 28, lin. 5 : Unus Pater proponit sat longam additionem de 
Messianismo, ad extollendam universalitatem et gratuitatem sa­
lutis ómnibus gentibus promissae. 

R. — Messianismus infra, linn. 25-30, concrete describitur. Cf. insuper 
Modus 8. 

3 — Pag. 28, linn. 6-8: Dúo Patres accuratius scribere vellent: «Foe-
dere enim in promissione cum Abraham, et in re cum plebe 
Israel per Moysen inito...». 

R. — Non est necessarium in has distinctiones intrare. 
4 — Pag. 28, lin. 9: Unus Pater, latinitatis causa, scribere vult: 

«verbis rebusque gestis». Alius vult « gestis ac verbis». 
R. — Potest stare textus. 
5 — Pag. 28, linn. 10-13: Unus Pater proponit ut claritatis causa 



CONGREGATIO GENERALIS CLV 717 

dicatur: «ut Israel, quae divina essent erga homineí consilia [44] 
experiretur, eaque... clarius in dies 'mtúYigeret». 

R. — Ne perdatur expressio de viis Domini, scribatur potius: «ut 
Israel, quae divinan essent cum hominibus viae experiretur, eas-
que... clarius in dies mx.éiSxgeret». 

6 — Pag. 28, lin. 15: Dúo Patres proponunt ut dicatur: « Quae oeco-
nomia salutis...». 

R. — Quia hic inducitur alia consideratio, servetur: «Oeconomia 
autem salutis...». 

7 — Pag. 28, lin. 19: Quattuor Patres contra « vim et auctoritatem 
perennem » Veteris Testamenti, observant multa, praesertim ri-
tualia, non servan. Suadent ergo ut haec verba omittantur, vel 
ut scribatur: « auctoritatem ad docendum », vel: « auctoritatem 
historicam et doctrinalem ». 

R. — Accuratius scribatur: perennem valorem servant. 

AD NUM. 15 (De momento V. T. pro Christifidelibus). 

8 — Pag. 28, lin. 27: Loco Eiusque, scribatur: «Regnique messia-
nici adven tum... », ut explicite significetur «Messias». 

R. — Admittitur. 
9 — Pag. 29, lin. 1: Dúo Patres, post «manifestant» petunt ut 

addatur: «hominisque divinae gratiae expertis miseram condi­
tionem et promissi Redemptoris necessitudinem plañe osten-
dunt». 

R. — Provisum ubi de universalitate salutis. 
10. — Pag. 29, linn. 2-4: Quidam Patres difficultatem experiuntur cir­

ca imperfecta quae in Vetere Testamento dicuntur occurrere. 
Quam difficultatem variis modis solvere conantur, vel suppri-
mendo verbum, vel ei substituendo: «incompleta», vel «per­
ficienda», vel «nondum perfecta respectu habito ad Novum 
Testamentum ». Vel imperfectionem referunt ad populum eru-
diendum, vel eam hagiographis imputant. Alii insistere volunt [45] 
super « scholam orationis et doctrinam de vita religiosa ». 

R. — Ne lis instituatur de extensione istarum imperfectionum, scri­
batur: « Qui libri quamvis etiam imperfecta et temporaria conti-
neant». Res autem ipsa in dubium vocari nequit, spectato etiam 
Sermone Montano et affirmatione Domini de matrimonio, Mt. 
19, 8 etc. Latinitatis causa scribatur, lin. 3: «veram tamen». 
Additiones propositae, spectatis lineis 6-7, non sunt necessariae. 

11 — Pag. 29, linn. 4-8: Quinqué Patres proponunt aliam redactio-

nem: «Eidem libri qui sensum Dei vivi exprimunt, in quibus 
sublimes de Deo doctrinae ac salutaris de vita hominis sapientia 
mirabilesque precum thesauri reconduntur, in quibus tándem 
latet mysterium salutis nostrae, a Christifidelibus devote acci-
piendi sunt». 

Variae etiam proponuntur locutiones: «sensum sanctissimi 
et clementissimi Dei», vel «sensum sanctitatis et clementiae 
Dei», vel «sensum Dei in humanis narrandis». 

R. — Admittitur prima propositio, cum addito de «nostro salutis 
mysterio», quod alludit ad Messianismum. Servetur tamen: 
vivum sensum Dei, quod consulto ita positum fuit. 

12 — Pag. 29, lin. 8: Quattuor Patres additionem proponunt: « ...at­
que ita legendi sunt ut per legem et prophetas ad Christum per-
veniatur (cf. S. Hieronymus, Tract. in Me: CC 78, pag. 484)» . 

R. — Idea exprimitur in n. 16. 

AD NUM. 16 (De unitate utriusque Testamenti). 

13 — Pag. 29, lin. 10: Quattuor Patres expungunt igitur, quia deest 
nexus cum praecedentibus. 

R. — Servetur igitur, quia inducit conclusionem generalem. 
14 •— Pag. 29, lin. 14: Unus Pater proponit additionem: «Christus... 

Novum Foedus condiderit, prius veterans (cf. Hebr. 8, 13). . .». 
R. — Non videtur necessarium. 
15 — Pag. 29, lin. 16: Unus Pater addere vult: «libri V. T. in prae-

conio evangélico assumpti, utpote pars unius revelationis ». Iam 
enim in V. T. incipit Dei adventus. 

R. — Additio non est necessaria. 
16 — Pag. 29, lin. 17: Tres Patres rogant ut clarius scribatur: «in 

Novo Testamento significationem suam completam acquirunt». 
R. — Admittitur. 
17 — Pag. 29, lin. 18: Tres Patres petunt ut referentiae 2 Cor. 3, 14, 

addantur aliae tres, nempe: Mt. 5, 17; Le. 24, 27; Rom. 16, 
25-26. 

R. — Admittitur. 
18 — Pag. 29, lin. 19: Tres Patres proponunt ut, loco «illustrant», 

ponatur: illuminant et explicant, tum ut duobus verbis « acqui­
runt et ostendunt», contraponantur dúo alia; tum ut insistatur 
super hoc quod Christus ex Scripturis Veteris Testamenti intel-
ligitur: cf. Le. 24, 27 et Act. 2, 25-36. 

R. — Admittitur. 

C O R R E C T I O N E S A D M I S S A E 

IN C A P I T E I V 

Num. 14 

Pag. 28, linn. 2-5: Amantissimus Deus, totius humani generis salutem 
sollicite intendens et praeparans, singulari dispensatione po­
pulum sibi elegit, cum promissiones concrederet. 

Pag. 28, linn. 10-13: ...ut Israel, quae divinae essent cum hominibus 
viae experiretur easque, ipso Deo per os prophetarum lo-
quente, penitius et clarius in dies intelligeret atque latius in 
gentes exhiberet... 

Pag. 28, linn. 18-20: ...quapropter hi libri divinitus inspirati peren-
nem valorem servant... 

Num. 15 

Pag. 28, linn. 25-28: Veteris Testamenti oeconomia ad hoc potissi-
mum disposita erat, ut Christi universorum redemptoris Re-
gnique messianici adven tum praepararet... 

Pag. 29, linn. 1-8: Qui libri, quamvis etiam imperfecta et tempo­
raria contineant, veram tamen paedagogiam divinam de-
monstrant (1). Unde iidem libri, qui vivum sensum Dei ex-
primunt, in quibus sublimes de Deo doctrinae ac salutaris de 
vita hominis sapientia mirabilesque precum thesauri recon-
duntur, in quibus tándem latet mysterium salutis nostrae, a 
Christifidelibus devote accipiendi sunt. 

Num. 16 

Pag. 29, linn. 15-19: ...libri tamen Veteris Testamenti integri in prae-
conio evangélico assumpti (3), in Novo Testamento signifi-
cationem suam completam acquirunt et ostendunt (cf. Mt. 5, 
17; Le. 24, 27; Rom. 16, 25-26; 2 Cor. 3, 14-16), illudque 
vicissim illuminant et explicant. 

QUAESITUM 

An placeat expensio facta a Commissione Doctrinali circa Modos, Ca-
put TV respicientes, cum correctionibus supra indicatis? 

CAPUT V 
(De Novo Testamento) 

EXITUS SUFFRAGATIONUM 

(22 sept. 1965) 

Praes. votantes Placet Non placet Votanulla 

Suffr. XIII , nn. 17-18: 2 
Suffr. XIV, n. 19: 2 
Suffr. XV, n. 20: 2 

2.230 2.211 15 4 
2.233 2.162 61 10 
2.231 2.219 6 6 

Suffr. XVI, de integro capite: 

Votantes . . . . 
Placet 
Placet iuxta modum 
Vota nulla 

2.170 
1.850 

313 
3 

Integrum ergo Caput V, cum ómnibus suis partibus, a Congrega­
tione Generali approbatum est. Vide pag. 31. 

AD NUM. 17 (Novi Testamenti excellentia). 

1 — Pag. 32, lin. 1: Unus Pater observat quod «Verbum Dei» 
hic intelligitur de sermone Dei; linea vero 6 de Filio Dei. Quod 
esset inconveniens. 

R. — Sensus patet utrobique ex ipso textu. 
2 — Pag. 32, lin. 4 : Unus Pater delere vult « praecellenti modo », ne 

Traditio relate ad Scripturam minoretur. 
R. — «Praecellenti modo » iustificatur ex inspiratione; cf. sub n. 4, 

pag. 14, lin. 34 s.: «speciali modo». Non instituí tur hic explí­
cita compara tío cum Traditione. 

3 — Pag. 32, lin. 9: 21 Patres, loco « factis et signis», praef erunt: 
« factis et verbis ». Dúo volunt: « fastis, signis et verbis »; alius: 
« factis, signis et miraculis ». Unus ad «instauravit » addere vult 
« per fundationem Ecclesiae ». 

Novem Patres, pro «instauravit», proponunt: «inaugura-
vit»; unus vero « proclamavit ». 

Scribatur ut antea: «factis et verbis». Cetera remaneant immu-
tata. Additio de fundatione Ecclesiae non est necessaria. 
Pag. 32, linn. 9-10: Unus Pater petit ut, post «Patrem suum», 
addatur: et nostrum. 
Non est necessarium. 
Pag. 32, lin. 14: Undecim Patres diíEcultatem movent contra: 
« utpote solus verba vitae aeternae habens », quia Christus omnes 
attrahit per exaltationem in cruce, et non tantum per verba. 
Unde unus totam incisam delere proponit; alius proponit ut, 
loco utpote, scribatur simpliciter: et. Alii varias redactiones et 
referentias suggerunt. 
Scribatur: ...Ipse qui solus verba vitae divinae habet... 
Pag. 32, lin. 15 ss.: Unus Pater obiicit quod revelatio non solis 
Apostolis facta est. Alii, quod vox « Prophetae » in textu inter-
pretatur de prophetis Novi Testamenti; quod non constaret. 
Simpliciter refertur textus Pauli, Eph. 3, 4-6. Quaestio de pro­
phetis in textu nostro non solvitur: vis textus, apud Paulum, 
est in praedicatione Apostolorum. Post citationem {Eph. 3, 
4-6 gr.) ponatur comma. Addatur lin. 16: ...non est patefac-
tum, sicut nunc revelatum est... Lin. 18 tolla tur vox ipsi. 

Ibidem: Tres Patres, loco «Quod autem alus generationibus 
non est patefactum...», petunt ut scribatur: «Quod igitur», 
vel « Sic igitur », ne oboriatur idea de nova revelatione. 
Scribatur: «Hoc autem mysterium...». 
Pag. 32, lin. 17: Dúo Patres postulant ut, secundum litteram 
Pauli, restituatur: « Apostolis Eius et prophetis ». 
Admittitur. 

Pag. 32, linn. 18-20: Unus Pater proponit ut scribatur: «ut ipsi 
Evangelium praedicantes, fidem in Iesum Christum ac Domi­
num excitarent, viam vitae ostenderent et Ecclesiam congrega-
rent», ut scilicet cum Evangelio etiam apparerent Sacramenta, etc. 
Non est necessarium, quia fides complectitur vitam et Sacra- P 
menta. 

Pag. 32, lin. 22: Unus Pater ad «testimonium», vult addere 
et documentum, quod vocabulum aliquid plus exprimeret. 
Sufficit «testimonium», quod hic intelligitur etiam scriptum. 

[ 5 1 J AD NUM. 18 (Evangeliorum origo apostólica). 

11 — Pag. 32, lin. 24: Unus Pater proponit ut dicatur: «Neminem 
autem fugit...»; et similiter, lin. 29: « Quatuor siquidem Evan-
gelia...». 

R. — Iam pluries solutum. 
12 — Pag. 32, lin. 25: Dúo Patres volunt virgulam post « Scripturas ». 
R. — Potius deleátur virgula in lin. 24, post « omnes ». 
13 — Pag. 32, lin. 26: Unus Pater observat Evangelia potius testi­

monium praebere quam esse. 
R. — Servetur esse, quod consulto positum est pro testimonio scripto. 
14 — Pag. 32, lin. 27: Unus Pater ad vitam Christi addere vult eius 

mortem et resurrectionem, et ad doctrinam addere personam. 
R. — Idea iam saepius exprimitur, v. g. eadem pagina, lin. 10. 
15 — Pag. 32, lin. 31 - pag. 33, lin. 2: Quídam Patres variis afficiun-

tur timoribus, v. g. jacta in Evangeliis narrata non esse obiectum 
inspirationis; vel e contra omnia facía et dicta Iesu in Evangeliis 
exstare; vel Apostólos in praedicatione sua non esse sub influxu 
Spiritus Sancti; vel proponunt ut scribatur, lin. 33: «ipsi vel 
apostolici viri», vel: «ipsi seu apostolici viri», ne dirimatur 
quaestio de auctoribus I et IV Evangelii. 

R. — Timores non videntur funda ti. Apostoli certo etiam praedica-
bant jacta, quae tamen non omnia in Evangeliis consignata sunt, 
cf. lo. 21, 25. De «Apostolis et apostolicis viris» sensus patet 
ex con textu. Ideo stet textus, addita in Nota, pro « quadriformi 
Evangelio», rejerentia ad S. Irenaeum, Adv. Haer. I I I , 11, 8; 
PG 7, 885; ed. Sagnard, pag. 194. 

[52] AD NUM. 19 (Evangeliorum Índoles histórica). 

16 — Pag. 33, linn. 3-8: Plures Patres contra primam phrasim difficul­
tatem movent: 

a) loco «tenuit ac tenet», volunt credidit ac credit; quia 
agitur de veritate quae actu fidei in Ecclesia semper credita est. 

b) Evangelia continent etiam illa quae Iesus ante vitam pu­
blicam et post resurrectionem suam fecit, necnon plura quae alii 
fecerunt, et quae non directe ad vitam aeternam spectant. 

c) Necessario inducendum est vocabulum historicum, quod 
a Magisterio saepius adhibitum est, ut refrenetur audacia exe-

getica. Ideo 174 Patres petunt additionem: «iuxta veritatem [52] 
fidemque historicam tradere omnia jacta et dicta quae in ipsis 
continentur ». 

Dúo Patres insuper addere proponunt: « quae unusquisque 
(evangelistarum) iuxta proprium modum scribendi tamquam jacta 
vel dicta asserit». 

d) Alii emendationes minores proponunt. Tredecim petunt 
ut, loco « veré » (quod intelligi posset ut reapse), scribatur fide­
liter, in concordan tia cum pag. 21, lin. 20. Alius, lin. 8, post 
« vitam inter homines degens », addere postulat: moriens atque 
glorióse vivens. Alius denique ut, post verba «ad aeternam 
eorum salutem », addatur: adque vitae divinae revelationem. 

R. — a) Commissio scripsit «tenuit ac tenet», quia sic melius ex-
primitur hanc historicitatem teneri fide et ratione, et non tantum 
fide. 

b) Evangelia plura alia contineri patet: omnia autem sum­
matim continentur in verbis Act. 1, 1-2. Quapropter complea-
tur haec citatio in hunc modum: «...fecit et docuit usque in 
diem qua assumptus est (cf. Act. 1, 1-2) ». His verbis ipse Lucas 
indicat totum conten tum sui Evangelii. 

c) De usu vocis historicum, certum est quod saepius ab an-
terioribus Magisterii documentis adhibita est, v. g. EB 560. 
Hodie tamen vox « historia » a pluribus sensu multo latiore adhi­
betur, v. g. etiam pro rebus « supramundanis », quae « fide » ap-
prehenduntur. Vox « historia » vel per « Geschichte », vel per 
« Histoiré » verti posset. Quapropter praeferendum visum est 
realitatem jactorum seu eventuum modo concreto afirmare, ad-
dendo in lin. 5 vocem «historicitatis», quae ambiguitati non 
exponitur: «Sancta Mater Ecclesia firmiter et constantissime 
tenuit ac tenet quattuor recensita Evangelia, quorum historici­
tatem incunctanter affirmat, fideliter tradere... ». Additio iuxta 
proprium modum scribendi singulorum Evangelistarum non vi- [53] 
detur necessaria, spectatis etiam quae dicuntur lineis 16-20. 

d) Admittitur fideliter, loco veré. De Christo post resur-
rectionem iam provisum est sub B. Additio finolis « ad vitae di­
vinae revelationem » videtur superflua. 

17 — Pag. 33, linn. 8-13: Quatuordecim Patres emendationes styli-
sticas proponunt: « Apostoli quidem post mortem Domini, illa 
quae Ipse dixerat et fecerat, auditoribus ea pleniore intelligen­
tia tradiderunt, qua ipsi, verbis et gestis Christi gloriosi (loco: 
eventibus gloriosis Christi) instructi et lumine Spiritus veri ta-

[53] tis (1) edocti, fruebantur ». Dúo alii Patres ad «Apostólos » ad­
dere volunt verba: quos Iesus elegit ut essent cum Ipso (cf. Me. 
3, 14), ut confirmetur valor testimonii Apostolorum. Alius de-
nique observat referentiam lo. 11, 51-52 in Nota 2, pag. 34, non 
esse ad rem. 

R. — Loco « post mortem Domini», scribatur: post ascensionem Do­
mini. Admittitur emendatio de additione vocis illa, cum meliore 
punctuatione totius phraseos. Servetur expressio de « eventibus 
gloriosis Christi», quia praecise illis eventibus Apostoli ad in-
tellectionem pervenerunt. Additio de electione Apostolorum hic 
non videtur necessaria; cf. De Ecclesia, n. 19. Deleátur in Nota 2 
(nunc 3) referentia ad lo. 11, 51-52. 

18 — Pag. 33, linn. 13-20: Ut melius in tuto ponatur historia tas 
Evangeliorum, plures fiunt propositiones: 

a) 158 Patres petunt: «vera et sincera de historia Iesu », 
vel: veré historicam narrationem. 85 Patres petunt additio-
nem: «ita tamen ut, quoad factorum historicitatem, obiectivam 
veritatem semper communicarent». Dúo alii: «non fictam sed 
obiectivam veritatem». Quatuor autem redeuntes ad textum 
priorem: « non ficta, ex creatrice potentia primaevae communi­
tatis promanantia ». 

Ratio est quod non sufficit dicere « vera et sincera ». Veritas 
enim, secundum Schema pag. 22, lin. 14 s., est «id quod auctor 
asserere voluit», quod posset esse aliquid non reale. Sinceritas 
autem seu absentia doli posset adesse etiam in narratione phan-
tastica. Ñeque sufficit dicere « d e Iesu », quia quaedam etiam 
alios respiciunt, v. g. B. Mariam ut Virginem. 

b) Unus Pater, lin. 18, delere vult: «formam denique prae-
conii retinentes », vel eam debilitare per additionem vocis saepe, 
vel generatim, vel aliquando, ne verba ipsius Christi explana-
tioni Evangelistarum adscriban tur. 

R. — a) Agitur evidenter de «factis et dictis Iesu », quibus verbis, 
ut ad Modum 15 dictum est, ipse Lucas totum contentum sui 

[54] Evangelii exprimit; quae verba initio huius paragraphi, linn. 6-8, 
citantur. Ad Modum 15 etiam dictum est curnam usus vocis 
historicum hic non obtineret intentum suum. Vera autem dicitur 
de illis quorum affirmatio cum realitate facti concordat: veritas 
enim est adaequatio rei et intellectus. Confusio quae oriri poterat 
ex pag. 22, lin. 14 «veritas seu id quod auctor asserere voluit», 
ibidem ablata est. Sincera autem complet vera, tamquam ele-
mentum subiectivum complens elementum obiectivum. 

b) De forma praeconii: haec non intelligitur de pia qua- [54] 
dam exhortatione, sed de vera praedicatione, quae evidenter 
etiam proclamat eventus. Cf. Cap. I, Modus 3. Praeterea, haec 
incisa, sicut ceterae omnes in eadem phrasi, assertive, non ex­
clusive sumitur, ut legenti patet. Verba illa desumpta sunt ex 
Instructione Commissionis Biblicae, quae in Nota 3 (nunc 4) 
refertur. 

19 — Pag. 32, linn. 21-25: 155 Patres scribere postulant: «Illa enim 
intentione scripserunt, sive ex suae propriae experientiae memo­
ria et recordatione, sive ex testimonio illorum..., ut cognoscamus 
eorum verborum de quibus eruditi sumus ftrmitatem». Unus 
alius in hanc ultimam correctionem consentit; alius denique vel-
let veritatem (sine uncis). 

R. — Propria memoria et recordatio evidenter supponit «experien­
tiam ». Haec autem vox pluribus non placet. V erit as ponitur 
inter uncos, ut pateat sensus biblicus vocis, qua sub termino 
asphaleia intelligitur securitas in veritate obiectiva. 

— Ibidem, lin. 25: Dúo Patres proponunt sat longam additionem 
de resurrectione Christi, non solum ut mysterio, sed etiam ut 
facto histórico quod vestigia humana reliquit, i. a. in sepulchro 
vacuo, apparitionibus, etc. Unus alius Pater, quoad rem, idem 
proponit. 

R. — Observationi illi, evidenter fundatae, provisum est supra, ad 
Modum 16, ubi resurrectio Christi infertur verbis Act. 1, 1-2: 
«usque in diem qua assumptus est», necnon in Modo 17, ubi 
scribitur: post ascensionem Domini». 

AD NUM. 20 (De ceteris scriptis Novi Testamenti). 

20 — Pag. 33, lin. 30 ss.: Unus Pater petit enumerationem omnium 
librorum Novi Testamenti. Alius rogat ut omittatur specialis 
mentio Epistularum Pauli, vel ut etiam alia scripta apostólica 
enumerentur. Alius proponit ut scribatur: «epistulas aposto- [55] 
licas, sancti Pauli praesertim ». 

R. — Enumeratio omnium librorum Novi Testamenti, quae exstat in 
Tridentino: Denz. 784 (1503) et in Vat. I in memoriam revo-
catur: Denz. 1809 (3029), hic non est repetenda. De cetero stet 
textus, quia in scriptis apostolicis epistulae aliorum Apostolorum 
cointelliguntur. Epistulae autem S. Pauli specialem mentionem 
merentur. 

[55] 21 — Pag. 33, lin. 31: Novem Patres, post verbum «inspirante», 
petunt restitutionem vocis exarata, quae per mendum excidit. 

R. — Evidenter admittitur. 
22 — Pag. 33, lin. 37: Unus Pater, loco «revelatur», postulat nuntia-

tur, quia gloriosa consummatio futura est et nondum revelata. 
R. — Scribatur: praenuntiatur. 
23 — Pag. 34, lin. 2: Unus Pater postulat additionem: « ...qui (Spiri­

tus) eos in plenitudinem veritatis et testimonii induceret ad 
aeternam humani generis salutem ». 

R. — Additio, quae ceterum referentiam ad lo. 16, 13 oneraret, inu-
tilis est. 

24 — Pag. 34, lin. 2: Unus Pater additionem petit, secundum textum 
priorem: «...veritatem in aevum servandam induceret». 

R. — Ablata sunt haec verba, ut dicitur in Relatione, pag. 36, litt. C, 
propter citationem Ioannis, et ut afirmado sit simplicior et 
solemnior. 

[56] CORRECTIONES ADMISSAE 
IN C A P I T E V 

Num. 17 

Pag. 32, linn. 8-15: Christus Regnum Dei in terris instauravit, factis 
et verbis Patrem suum ac Seipsum manifestavit, atque morte, 
resurrectione et gloriosa ascensione missioneque Spiritus Sancti 
opus suum complevit. Exaltatus a térra omnes ad Seipsum 
trahit (cf. lo. 12, 32, gr.), Ipse qui solus verba vitae aeternae 
habet (cf. lo. 6, 68). Hoc autem mysterium aliis generatio-
nibus non est patefactum, sicut nunc revelatum est sanctis 
Apostolis Eius et Prophetis in Spiritu Sancto (cf. Eph. 3, 
4-6, gr.), ut Evangelium praedicarent... 

Num. 18 

33, lin. 2: ... secundum Matthaeum, Marcum, Lucam et Ioan-
nem (1). 

Num. 19 

33, linn. 3-13: Sancta Mater Ecclesia firmiter et constantissime 
tenuit ac tenet quattuor recensita Evangelia, quorum histo-
ricitatem incunctanter afirmat, fideliter tradere quae Iesus 

Pag. 

Pag. 

Dei Filius, vitam inter homines degens, ad aeternam eorum [56] 
salutem reapse fecit et docuit, usque in diem qua assumptus 
est (cf. Act. 1, 1-2). Apostoli quidem post ascensionem Do­
mini, illa quae Ipse dixerat et fecerat, auditoribus ea pleniore 
intelligentia tradiderunt, qua ipsi, eventibus gloriosis Christi 
instructi et lumine Spiritus veritatis (2) edocti, fruebantur (3). 

Num. 20 

Pag. 33, linn. 29-37: Novi Testamenti Canon praeter quattuor Evan­
gelia etiam epistulas sancti Pauli aliaque scripta apostólica 
Spiritu Sancto inspirante exarata continet, quibus, ex sapienti 
Dei consilio, ea quae sunt de Christo Domino confirman tur, 
genuina Eius doctrina magis magisque declaratur, salutífera 
virtus divini operis Christi praedicatur, Ecclesiae initia ac [57] 
admirabilis diffusio narrantur eiusque consummatio gloriosa 
praenuntiatur. 

(1) Cf. S. IRENAEUS, Adv. Haer. I I I , 11, 8 : PG 7 , 8 8 5 ; ed. SAGNARD, 

An placeat expensio jacta a Commissione Doctrinali circa Modos, Caput V 
respicientes, cum correctionibus supra indicatis? 

NOTAE 

p. 194. 
Nota (1) fit (2). 
Nota (2) fit (3): lo. 2, 22; 12, 16; cf. 14, 26; 16, 12-13; 7 , 39. 
Nota (3) fit (4). 

QUAESITUM 

CAPUT VI [59] 

(De Sacra Scriptura in vita Ecclesiae) 

EXITUS SUFFRAGATIONUM 
(22 Sept. 1965) 

Praes. votantes Placet Non placet Vota nulla 
Suffr. XVII, de nn. 21-22: 
Suffr. XVIII, de nn. 23-24: 
Suffr. XIX, de nn. 25-26: 

2.040 2.029 8 3 
2.012 1.988 21 3 
2.057 2.041 9 7 

[59] Suffr. XX, de integro Capite: 

Votantes 
Placet . . . . 
Non placet 
Placet iuxta modum 
Vota nulla 

2.132 
1.915 

1 
212 

4 

Integrum ergo Caput VI, cum ómnibus suis partibus, a Congrega­
tione Generali approbatum est. Vide supra pag. 31. 

1 — Modi generales: Quídam Patres postulant ut in hoc capite ma­
gis explicite de Traditione fiat mentio, vel etiam ut Traditio in 
titulo Capitis memoretur. Ordinem articulorum etiam mutare 
volunt, scilicet: nn. 21, 24, 23, 25, 22, 26. 

R. — Obiectum fórmale huius Capitis est S. Scriptura, non solum 
quia inspirata est, sed etiam quia pro vita Ecclesiae est magis 
accessibilis: invenitur enim in uno volumine, dum scripta Pa­
trum super plura et varia opera diffunduntur et non ita facile 
ad ea pervenitur; ipsa Scriptura ceterum nos ad Traditionem et 
Magisterium ducit. De Traditione ex professo actum est sub n. 8, 
et ipsa hic iam linea 6 citatur et infra pluries citabitur. Inversio 
ordinis inter artículos totam expositionem turbaret. 

[60] AD NUM. 21 (Ecclesia Sacras Scrip turas venera tur). 

2 — Pag. 37, linn. 1-6: Plures Patres existimant textum nimis assi-
milare mensam verbi Dei et Corpus Domini, cum hodie, conse-
quenter ad quorundam theorias, praesentia eucharistica ad sym-
bolismum reduci posset. 

Quare quattuor Patres proponunt ut lineae 1-6 deleantur. 
Alius suggerit ut saltem verba « velut ipsum corpus dominicum » 
deleantur, et scribatur eorum loco simpliciter: diligentissime. 

Alii diversas formulas proponunt, vel: « una cum sanctissimo 
Corpore Domini». Vel: «Quodammodo ut ipsum Corpus...». 
Vel addendo: «cum non de sit similitudo inter mensam verbi 
Dei fidem nutrientis et Corpus Christi, panem vitae aeternae ». 

Tres postulant additionem: «praesertim in S. Liturgia». 
R. — Scribatur: «Divinas Scripturas sicut et ipsum Corpus dominicum 

semper venerata est Ecclesia, cum, máxime in sacra Liturgia, 
non desinat ex mensa tam verbi Dei quam Corporis Christi pa­
nem vitae sumere atque fidelibus porrigere». Idea non tantum 

invenitur in lmitatione Christi, sed est patrística: cf. S. Hiero- [60] 
nymus, Comm. in Eccles. 3, 13: PL 23, 1039. S. Augustinus, 
Serm. 56, 10: PL 38, 381; ib. 57, 7: col. 389; ib. 58, IV, 5: 
col. 395; 59, I I I : col. 401. Plura testimonia exstant apud 
H. de Lubac, Exégése mediévale, I, 523. Patet in S. Missa 
lectiones Scripturae cum Sacrificio eucharistico coniungi. 

Ibidem: Quídam rogant ut textus S. Irenaei, I I I , 1, 1, resti-
tuatur. Alius proponit ut deinde addatur: « Praedicationis ergo 
apostolicae testimonium eximium, verbum scilicet Dei scriptum 
et traditum, "quod potens est aedificare et daré hereditatem in 
sanctificatis ómnibus" {Act. 20, 32; cf. 1 Thess. 2, 13), Eccle­
sia pari pietatis affectu ac reverentia accipit et veneratur, cum 
utrumque vim eandem habeat ad pietatem (cf. S. Basilius, De 
Spir. S.: PG 27, 66)». 
Citatio S. Irenaei ablata est, quia non tam clara et de solis 
Evangeliis agens. Additiones propositae redeunt ad illa quae 
alibi iam explicite dicuntur. 

Pag. 37, linn. 6-12: Plura petuntur: 
a) Sex Patres postulant ut addatur, lin. 6: «Eas (Scriptu-

ras), ex quibus tamen non omnes veritates revelatae erui vel pro-
bari possunt, una cum Traditione... ». 

b) Unus petit: Traditione apostólica; alius: «in viva Tradi- [61] 
tione ». 

c) Unus petit, lin. 7: «tamquam regulam habuit et habet». 
d) Alius, ut lin. 12, post «Spiritus Sancti», addatur: «in 

sacra praecipue litúrgica actione». 
e) Unus novum textum proponit: «Sacram Traditionem 

sacrasque Scripturas sicut unam eamque supremam fidei suae 
regulam habuit et habet, cuius auctoritate omnis praedicatio 
ecelesiastica sicut ipsa religio christiana regatur et iudicetur 
oportet. Sacris autem Scripturis id peculiare agnoscit, quod 
ipsius Dei verbum, cum a Deo inspiratae sint, impertiant at-
quae in verbis Prophetarum Apostolorumque vocem Spiritus 
Sancti personare faciant, et insuper immutabilitatis indolem cla-
rius prae se ferant». 

a) iam provisum in Capite I I , sub Modo 56. 
b) Scribatur: «Eas una cum Sacra Traditione...». 
c) Admittitur additio: « et habet ». 
d) Iam provisum in Modo 2. 
e) Scribatur ad claritatem: «Eas una cum Sacra Traditione 

[ 6 1 ] semper ut supremam fidei suae regulam habuit et habet, cum a 
Deo inspiratae et semel pro semper litteris consignatae, verbum 
ipsius Dei immutabiliter impertiant, atque in verbis Propheta-
rum Apostolorumque vocem Spiritus Sancti personare faciant». 

5 — Pag. 38, linn. 12-14: Unus Pater petit additionem: «Omnis 
ergo praedicatio ecclesiastica sicut ipsa religio christiana ad Sa-
cram Scripturam semper respicere debet tamquam ad verbum 
Dei, quo semper, Spiritu Sancto movente, nutritur, regitur et 
iudicatur». Alius: « nutriatur et regatur oportet». Rursus alius: 
«eique tanquam normae et auctoritati referatur». Quatuor alias 
parvas variantes proponunt. Unus denique in fine addere petit: 
« eo quidem sensu intellecta quem tenuit ac tenet Sancta Mater 
Ecclesia ». 

R. — Quae addi proponuntur iam alibi dicta sunt. Scribatur autem: 
«nutriatur et regatur oportet». 

6 — Pag. 37, lin. 17: Unus Pater, post «confert», addere proponit 
quaedam pulchra de cooperatione Spiritus Sancti, qui est nexus 
unitatis tum Personarum divinarum, tum Ecclesiae. 

R. — Haec longior additio potius spectat ad doctrinam de gratia. Cf. 
interea quae addita sunt de Spiritu Sancto in Cap. I I I , Modo 27. 

[62] 7 — Pag. 37, lin. 19: Unus Pater petit ut post «cibus», addatur 
«propriae cuiusque vitae spiritualis fons purus et perennis 
exstet». 

R. — Lin. 20, loco « reapse », scribatur: « purus et perennis ». 

8 — Pag. 37, linn. 20-23: Unus Pater observat citationes biblicas 
allatas non solum de Scripturis valere, sed etiam de sermone 
ore prolatum. 

R. — Ante citationes addatur: Unde de Sacra Scriptura excellenter 
valent dicta: «Vivus...». 

AD NUM. 22 (Commendantur accuratae versiones). 

9 — Pag. 38, linn. 3-4: Unus Pater, loco «iam ab origine sua», po­
stulat ut dicatur: «inde ab initiis». 

R. — Scribatur: «Qua de causa Ecclesia inde ab initiis...». 

10 — Pag. 38, lin. 4: Unus Pater delere vellet verba: «illam antiquis-
simam», alii saltem vocem illam. Alius e contra petit: «illam 
omnium antiquissimam ». 

R. — Stet textus. 

11 — Pag. 38, linn. 7-8: Undecim Patres, prae oculis habentes valo- [62] 
rem « Veteris Latinae », scribere postulant: « alias vero versiones 
orientales et latinas, -praecipue illam quam Vulgatam vocant...». 

R. — Scribatur: «. . . versiones orientales et versiones latinas, prae­
cipue illam quam Vulgatam vocant». 

12 — Ibidem: Unus Pater postulat ut dicatur Vulgatam esse emen-
dandam. 

R. — Res non hic est dicenda. 

13 — Pag. 38, lin. 12: Undecim Patres petunt ut, loco «etiam», po-
natur: praesertim, quia versiones ex primigeniis textibus non 
sunt tantum tolerandae sed commendandae. 

R. — Admittitur. 
14 — Pag. 38, linn. 12-13: Octo Patres petunt ut, post verbum «ver­

siones », vel in fine phraseos addatur: «ad usum liturgicum 
atque catecheticum necnon pro lectione fidelium ». 

R. — Haec infra dicuntur sub n. 24, pag. 39, linn. 9 ss. 

15 — Pag. 38, lin. 13: Unus Pater postulat ut, post «versiones... ex [63] 
primigeniis textibus», addatur: «quae opportuno tempore, a 
competente auctoritate ecclesiastica, etiam pro usu litúrgico 
necnon pastorali-catechetico approbari possint », ut adaptetur De­
cretum Tridentinum, Denz. 785 (1506). 

R. — Haec commendatio ad nostrum Schema non spectat. 
16 — Pag. 38, linn. 13-17: Tres Patres petunt ut haec phrasis omit­

tatur. Alius petit ut, post « quae si», dicatur: annuente Confe­
rentia Episcopali territoriali. Alius rursus ut in fine phraseos 
addatur: « necessariis ac veré sufficientibus explicationibus ap-
positis ». Alius denique aestimat « ex opportunitate » sapere op-
portunismum, et proponit: « data opportunitate », vel: si fieri 
potest. 

R. — Phrasim delere non liceret. Scribatur autem: «Quae si, data 
opportunitate et annuente Ecclesiae auctoritate, conficiantur...». 
Ulterior determinatio auctoritatis competentis ad Schema no­
strum non pertinet. 

AD NUM. 23 (Doctorum catholicorum officium apostolicum). 

17 — Pag. 38, lin. 19: Unus Pater petit ut auferatur incisa: Verbi 
incarnati Sponsa, utpote superflua. 

R. — Iustificatur haec incisa ex muñere materno Ecclesiae erga filios 
suos, qui nominan tur in lin. 22. 

[ 6 3 J 18 — Pag. 38, linn. 21-23: Quídam Patres, loco « Scripturarum Sa­
crarum », proponunt: «divinae Revelationis», poscunt ut in 
fine, post «pascat», addatur: Quapropter studium Sacrae Tra-
ditionis in suis monumentis, praesertim in Patribus sive Orientis 
sive Occidentis et in sacris Liturgiis, rite fovet. Alius proponit 
ut omittatur indicatio: in dies, lin. 21, utque, loco «procedit», 
lin. 22, scribatur: procederé satagit, quia progressus non est 
semper continuus, et cum sensu histórico melius intellecto non 
semper procedit intellectus spiritualis. 

R. — Servetur indicatio: «. . . Sacrarum Scripturarum», quia Scriptura 
est obiectum directum huius capitis. De Traditione iam dictum 
est sub n. 12, pag. 22, linn. 25 ss. Quia tamen studium Traditio-
nis etiam cognitioni Scripturarum favet, admittitur additio propo­
sita, abbreviando, ita ut textus sit: «Verbi incarnati Sponsa, 
Ecclesia nempe, a Spiritu Sancto edocta, ad profundiorem Scrip-

[64] turarum Sacrarum intelligentiam assequendam procederé satagit, 
ut filios suos divinis eloquiis indesinenter pascat; quapropter 
etiam studium sanctorum Patrum tum Orientis tum Occidentis 
et sacrarum Liturgiarum rite fovet. Exegetae autem...». 

19 — Pag. 38, linn. 23 ss.: Octo Patres observant subiectum primae 
partís phraseos esse Exegetae, subiectum vero alterius partís: 
divini Verbi administri; quod non bene cohaeret. Unde propo­
nunt ut haec altera pars ita incipiat: «Quo etiam fiet ut. . .»; 
vel: «Ex hac eorum industria sperandum est fore ut. . .». Alius, 
loco et, suggerit ut scribatur: ita ut... Tres Patres postulant ut ad 
verbum «investigent» addatur verbum: et proponant, quia se­
cundum Ene. Divino Afilante (EB 546), etiam «proponere» 
pertinet ad munus illorum virorum. Dúo denique, post «inve­
stigent», addere desiderant: et ostendant potissimum quae sit 
singulorum librorum vel textuum theologica doctrina de rebus 
fidei et morum (cf. Ene. Divino Afilante: EB 551, 553, 567). 

R. — Scribatur linn. 27-28: «. . . divinas Litteras ita investigent et 
proponant, ut quam plurimi divini Verbi administri possint 
plebi Dei Scripturarum pabulum fructuose suppeditare, quod 
mentem illuminet...». Quae in additione finali proponuntur iam 
adsunt in textu, ubi de pábulo, etc. Referentiae ad Divino Afilante 
ponan tur in Nota 1. Supprimantur in lin. 26 verba «Patrum 
vestigia sequentes », propter additionem factam in Modo prae-
cedenti. 

20 — Ibidem: Quídam Patres petunt minora: Unus ut, loco «sub 
vigilantia Magisterii», denuo ponatur: «sub ductu Magiste-

rii »; alius ut dicatur: « aptis scientiae subsidiis », ne cogitetur [64] 
de pecuniis; tertius ut deleátur fructuose, utpote superfluum. 

R. — Commissio consulto scripsit «vigilantia», quia agitur de la­
bore proprie scientifico. Etiam aliae propositiones non videntur 
opportunae. 

Scribatur autem: «sacri Magisterii ». 
21 — Pag. 38, linn. 32-35: Patres 119 petunt ut restituatur textus 

prior cum incisa, ex Divino Afflante desumpta: « quotquot de-
voti sunt Ecclesiae filii...», quia non includit odium contra exe-
getas non-catholicos, et quia necessarium est inculcare fidelitatem 
erga Ecclesiam. Unus Pater petit additionem monitionis de hi­
stórica veritate Evangeliorum. 

R. — Scribatur in fine: «. . . omni studio secundum sensus Ecclesiae 
exsequi pergant». De veritate Evangeliorum actum est supra, 
et implicite etiam in Modo praecedenti. 

AD NUM. 24 (De momento S. Scripturae pro Theologia). [65] 

22 — Modus generalis: Unus Pater censet quod uberius loquendum 
fuisset de Christocentrismo in Biblia et Theologia; quod est 
maioris momenti quam Apologética. Textum autem non pro­
ponit. 

R. — Pag. 39, linn. 3-4 expresse agitur de mysterio Christi, fide per-
scrutando. 

23 — Pag. 38, lin. 40: Patres 144 petunt ut restituatur textus prior 
de verbo Dei scripto et tradito, quia ille textus vitat controver­
sias, et quia munus Traditionis reduci nequit ad explicationem 
Scripturae. Unus petit Traditionem, cum maiuscula. Alius in­
super petit additionem: «in verbo Dei scripto et tradito, iuxta 
sensum Ecclesiae et Sanctorum Patrum consensum explicando ». 
Tres vero: «. . . sub luce Traditionis et vitae Ecclesiae explican­
do». Tres denique: «. . . una cum verbo Dei in Traditione con­
tento et ab Ecclesia fideliter custodito ». 

R. — Verba «sub luce traditionis explicando», uti patet, assertive, 
non exclusive afferuntur. Quia vero subiectum in hoc capite 
tractatum est Sacra Scriptura, scribatur: «Sacra Theologia in 
verbo Dei scripto, una cum Sacra Traditione, tamquam in pe-
renni fundamento innititur...». Additiones continent ideas iam 
saepius in textu expósitas. Pag. 49, lin. 1, loco «quo verbo», 
scribatur propter rationem stylisticam: in eoque. 

[65] 24 — Pag. 39, linn. 4-8: Unus Pater scribere vellet: «Sacrae autem 
Scripturae verbum Dei scriptum continent...». Alius sequen-
tem redactionem proponit: «Sacra enim Traditio et Sacra Scrip­
tura veré, sua quaeque peculiari ratione, verbum Dei sunt; ideo­
que utriusque studium sit veluti anima sacrae Theologiae. Eodem 
autem verbo Dei (loco «verbo Scripturae») etiam ministerium 
verbi... salubriter nutritur». 

R. — Prima propositio bis idem dicit. Alteri vero iam provisum est 
in antecedentibus... Citen tur in Nota 3 documenta pontificia 
quae Scripturam proponunt ut animam theologiae. 

AD NUM. 25 (Lectio S. Scripturae commendatur). 

25 — Pag. 39, lin. 21 : Unus Pater addere postulat: « ne quis eorum 
ob ignorantiam Scripturarum ignoratione Christi laboret sicque 
fiat verbi Dei extrinsecus praedicator... ». 

[66] R. — Haec verba S. Hieronymi explicite citantur paulo infra, linn. 
29-30. 
Pag. 39, linn. 24-26: Patres 51 petunt ut phrasis sic incipiat: 
«Licet autem Ecclesia docuerit et doceat lectionem totius 
S. Scripturae non ómnibus et singulis necessariam esse, nihilo-
minus Sancta Synodus christifideles cunctos, praesertim sodales 
religiosos...». Ecclesia enim pro lectione S. Scripturae quasdam 
cautelas posuit, quae etiam pag. 40, linn. 1-10 in memoriam 
revocantur. Tres alii Patres similem additionem proponunt, sive 
in fine pag. 39, sive in initio pag. 40, addito insuper: « ... immo 
integram lectionem omni in casu utilem (non) esse». Alius, e 
contra, suggerit pro lin. 24: «pariter S. Synodus, quibusdam 
praescriptis anteacti temporis abrogatis, ... ». Haec omnia, ne 
miratio acatholicorum excitetur. 
Propositiones restrictivae cum citatione S. Hieronymi vix co-
haererent. Pag. 40, linn. 1-10 exprimuntur prudentia consilia 
de modo legendi. Iam a multo tempore documenta pontificia 
lectionem Scripturae ómnibus commendant, ita ut nulla miratio 
timenda sit. Cf. B E N E D I C T O S XV, Ene. Spiritus Paraclitus, EB 
475-480; Pius XII, Ene. Divino Afilante: EB 544. Documenta 
citen tur in Nota 5. 

27 — Ibidem: Unus Pater proponit ut deleátur omnes, quia vox illa 
nimis universaliter sonat. Alius aestimat mentionem Religio-
sorum non esse opportunam, dum alius e contra explicite no-

26 — 

R. — 

minare vellet religiosos, addendo: sive clericales sive laicales, P>' 
sive viros sive mulieres, necnon seminariorum alumnos atque 
membra institutorum saecularium. 

. — Spectatis documentis pontificiis supra citatis, stet textus. 

I — Pag. 39, lin. 30: Unus Pater, loco «libenter», vult ferventer, 
vel diligenter. 

. — Non datur ratio mutandi. 
) — Pag. 39, linn. 35-36: Unus Pater, loco «comprobante et curan­

te Ecclesia », proponit: « quae comprobantibus et curantibus 
Pastoribus Ecclesiae ». 

. — In Relatione, pag. 43 sub litt. U, dicitur rem ad totam Ecclesiam 
pertinere. Quia tamen res speciatim ad auctoritatem pertinet, scri­
batur: «. . . approbantibus et curantibus Pastoribus Ecclesiae». 
Instituía autem et subsidia fidelium iam in linn. 33-34 nomi­
nan tur. 

) — Pag. 39, linn. 36-41: Unus Pater postulat omissionem huius [6 
phraseos, quia idea iam in « pia lectione » continetur. 

. — Servetur phrasis praedicta. 
L — Pag. 40, lin. 10: Unus Pater proponit additionem de edendis 

fiorilegiis biblicis, in quibus loci difficiliores intellectu et facta 
infirmioribus minus apta omitterentur. 

.. — Res modo positivo iam dicitur in textu. 

D NUM. 26 (Epilogus). 

I — Pag. 40, lin. 18: Unus Pater petit, ut post «Sacrorum libro-
rum », addatur: necnon et Sacrae Traditionis cognitione, ita ut 
Epilogus ad totum Schema respiciat. 

.. — Epilogus ad totum Schema referri non potest quin totaliter refi-
ciatur: respicit enim caput VI tantum. 

5 — Pag. 40, linn. 21 ss. Unus Pater servare vellet vocem «cultus» 
secundum textum priorem. 

.. — Servetur textus emendatus: nam «frequentatio mysterii eucha-
ristici» evidenter est cultualis et exprimit venerationem. 

CORRECTIONES ADMISSAE 

IN C A P I T E VI 

Num. 21 

Pag. 37, linn. 2-24: Divinas Scripturas sicut et ipsum Corpus domini­
cum semper venerata est Ecclesia, cum máxime in sacra Li­
turgia, non desinat ex mensa tam verbi Dei quam Corporis 
Christi panem vitae sumere atque fidelibus porrigere. Eas una 
cum Sacra Traditione semper ut supremam fidei suae regulam 
habuit et habet, cum a Deo inspiratae et semel pro semper 
litteris consignatae, verbum ipsius Dei immutabiliter imper-
tiant, atque in verbis Prophetarum Apostolorumque vocem 
Spiritus Sancti personare faciant. Omnis ergo praedicatio ec-
clesiastica sicut ipsa religio christiana Sacra Scriptura nutria-
tur et regatur oportet. In sacris enim libris Pater qui in caelis 
est filiis suis peramanter occurrit et cum eis sermonem con­
ferí; tanta autem verbo Dei vis ac virtus inest, ut Ecclesiae 
sustentaculum ac vigor, et Ecclesiae filiis fidei robur, animae 
cibus, vitae spiritualis fons purus et perennis exstet. Unde 
de Sacra Scriptura excellenter valent dicta: «Vivus enim est 
sermo Dei et efficax » (Heb. 4, 12), « qui potens est aedificare 
et daré haereditatem in sanctificatis ómnibus » (Act. 20, 32; 
cf. 1 Thess. 2, 13). 

Num. 22 

Pag. 38, linn. 2-17: Christifidelibus aditus ad Sacram Scripturam late 
pateat oportet. Qua de causa Ecclesia inde ab initiis graecam 
illam antiquissimam Veteris Testamenti versionem a LXX vi-
ris nuncupatam ut suam suscepit; alias vero versiones orien­
tales et versiones latinas, praecipue illam quam Vulgatam vo-
cant, semper in honore habet. Cum autem verbum Dei ómnibus 
temporibus praesto esse debeat, Ecclesia materna sollicitudine 
curat, ut aptae ac rectae exarentur in varias linguas versiones, 
praesertim ex primigeniis sacrorum librorum textibus. Quae 
si, data opportunitate et annuente Ecclesiae auctoritate, con-
ficiantur communi etiam cum fratribus seiunctis nisu, ab ómni­
bus christianis adhiberi poterunt. 

Num. 23 t 6 

ag. 38, linn. 19-35: Verbi incarnati Sponsa, Ecclesia nempe a Sancto 
Spiritu edocta ad profundiorem Scripturarum Sacrarum intelli-
gentiam assequendam accederé satagit, ut filios suos divinis elo-
quiis indesinenter pascat; quapropter etiam studium sanctorum 
Patrum tum Orientis tum Occidentis et sacrarum Liturgiarum 
rite fovet. Exegetae autem catholici, aliique Sacrae Theologiae 
cultores, collatis sedulo viribus, operam dent oportet, ut sub 
vigilantia Sacri Magisterii, aptis subsidiis divinas litteras ita in-
vestigent et proponant, ut quam plurimi divini verbi admini-
stri possint plebi Dei Scripturarum pabulum fructuose suppe-
ditare, quod mentem illuminet, firmet voluntates, hominum 
corda ad Dei amorem accendat (1). Sacra Synodus Ecclesiae 
filiis biblicarum rerum cultoribus, animum addit, ut opus feli­
ci ter susceptum, renovatis in dies viribus, omni studio secun­
dum sensum Ecclesiae exsequi pergant (2). 

Num. 24 

ag. 38, linn. 39 ss.: Sacra Theologia in verbo Dei scripto, una cum 
Sacra Traditione, tamquam in perenni fundamento innititur, 
in eoque ipsa firmissime roboratur semperque iuvenescit, ... 

ag. 39, lin. 8, post verba «veluti anima Sacrae Theologiae», addatur 
(3), pro Nota cum referentiis ad documenta pontificia. 

Num. 25 

ag. 39, linn. 30-36: Libenter igitur ad sacrum textum ipsum accedant 
sive per sacram liturgiam divinis eloquiis confertam, sive per 
piam lectionem, sive per institutiones ad id aptas aliaque sub­
sidia, quae approbantibus et curantibus Pastoribus Ecclesiae 
ubique nostro tempore laudabiliter diffunduntur. 

NOTAE 
(Caput VI) 

d num. 23. 

(1) Cf. Pius XII, Ene. Divino Afflante: EB 551, 553, 567. - PONT. COMM. 
[BLicA, Instructio de Scriptura in Clericorum Seminariis et Religiosorum Colle-
is recte docenda, 13 maii 1950: A.A.S., 42 (1950), pp. 495-505. 

(2) Cf. Pius XII: EB 569. 

47 

[70] Ad num. 24. 

( 3 ) Cf. LEO X I I I , Ene. Providentissimus: EB 1 1 4 ; BENEDICTOS X V , Ene. 
Spiritus Paraclitus: EB 4 8 3 . 

Ad num. 25. 

( 4 ) S. AUGUSTINUS, Serm. 1 7 9 , 1 : PL 3 8 , 9 6 6 . 
( 5 ) S. HIERONYMUS, Comm. in Is. Prol.: PL 24, 1 7 . - Cf. BENEDICTOS X V , 

Ene. Spiritus Paraclitus: EB 4 7 5 - 4 8 0 ; Pius X I I , Ene. Divino Afilante: EB 5 4 4 . 

Nota ( 5 ) fit ( 6 ) . 
Nota ( 6 ) fit ( 7 ) . 

QUAESITUM 

An placeat expensio jacta a Commissione Doctrinali circa Modos Ca­
put VI respicientes, cum correctionibus supra indicatis? 

Moderator: Rogatur nunc em.mus ac rev.mus D. card. Hermenegil-
dus Florit, arch. Florentinus, relator, legere relationem priorem de Mo-
dis a Patribus propositis et a commissione doctrinali expensis circa 
prooemium et dúo priora capita schematis constitutionis dogmaticae 
de divina revelatione. 

[71] RELATIONES 

I 

E M . M U S P. D. HERMENEGILDUS FLORIT 
Archiepiscopus Florentinus 

DE MODIS A PATRIBUS PROPOSITIS 
ET A COMMISSIONE DOCTRINALI EXPENSIS 

CIRCA PROOEMIUM ET DÚO PRIORA CAPITA 

Venerabiles Patres, 

Modos, qui a non paucis vestrum circa Prooemium et dúo priora 
Capita Constitutionis dogmaticae De divina Revelatione propositi sunt, 
Commissio doctrinalis sedula expendit cura. Exinde factum est ut textus 
notabiliter perficeretur atque in meliorem formam redigeretur. Quam-
obrem grates ómnibus rependendae sunt, qui suis cuiusque generis 
suggestionibus ad reflexionem nos adduxerunt profundiorem. 

Quod ad munus mihi commissum spectat, pauca eaque potiora vobis 
consideranda sinatis ut proponam. 

A D P R O O E M I U M E T C A P U T I [71] 

Num. 1 

Pag. 3, lin. 1: Verba praeponuntur «Dei verbum religiose audiens 
et fidenter proclamans » (cf. Act. 4, 31), quibus Constitutionis obiectum 
iam a limine praenuntiatur, ipsique apta assignatur denominatio; quae 
erit: « Constitutio dogmática Dei verbum ». 

Pag. 3, lin. 8: Praeter Concilium Vaticanum I, etiam Tridentinum 
nominatur, ut pateat Constitutionem nostram utriusque Concilii doctri­
nam repetere in tendere eamque complere. 

Pag. 4, linn. 13-18: Clarior distinctio inducitur inter revelationem 
naturalem, quae ex testimonio creationis provenit, et revelationem su-
pernaturalem quae actum proprium Dei ad id in ten tum importat, ratione 
cuius ipse semetipsum manifestat. 

Pag. 4, lin. 19: ...2 Mentio de redemptionis promissione anteponitur, 
uti fundamentum spei salutis in quam Deus protoparentes erexit. 

Pag. 5, lin. 5: Anticipantur ex lin. 8 verba «tota suiipsius praesen-
tia ac manifestatione », ut, iuxta ea quae dicta sunt pag. 4 linn. 9-10, 
inculcetur ipsam Verbi incarnationem plenitudinem constituere revela­
tionis. 

Caput I I , quod maiorem suffragiorum numerum placet iuxta modum 
obtinuit, non tot subiit immutationes quot for san a nonnullis expecta-
bantur. Ad rationem, in Modis expendendis adhibitam, plene significan-
dam, primum de petitionibus non acceptatis dicam, deinde de immuta-
tionibus introductis referam. 

I - ínter petitiones non acceptatas, una aliqualem meretur atten-
tionem, cum a pluribus Patribus facta fuerit (cf. Mod. 29 et 32). Qui 
quidem Patres petiverunt: ut sermo fieret non de progressu ipsius Tradi-
tionis, sed tantum intelligentiae eiusdem ...3 (cf. pag. 15 linn. 16-17); 
et, quod in idem cedit, ut diceretur Ecclesiam iugiter tendere ad pleni­
tudinem cognitionis potiusquam ad plenitudinem ipsius divinae veritatis 

Num. 3 

Num. 4 

A D C A P U T I I [72] 

(cf. pag. 15 linn. 23-25). 

[72] Huiusmodi petitio acceptata non est hac una de causa: quia haud 
valido videtur fulciri fundamento, dummodo textus ipse attente perpen-
datur. Nullo enim modo ibidem admittitur progressus obiectivus Tradi-
tionis, eo nempe sensu quod aliquid substanitaliter novum eidem addi 
possit, ut patet ex verbis: «crescit enim tam rerum quam verborum 
traditorum perceptio» (pag. 15 linn. 18-19). Progressus igitur in eo 
est ut quod obscure et implicite in ea continetur ad claram et explicitam 
expressionem deducatur. Agitur nempe de progressu interno qui pro-
prius est cuiusque realitatis vivae, quique substantiam rei progredientis 
non mutat, et nihilominus ipsam veré perficit. Maior enim tam rerum 
quam verborum traditorum perceptio non manet eisdem ...4 extranea, 
immo vero ipsorum fit proprium elementum. Ex hoc consequitur Eccle­
siam reapse tendere ad plenitudinem ipsius revelatae veritatis, eamque 
assequi iuxta mensuram qua Traditio suum internum assequitur pro-
gressum. Quod autem Ecclesia ad veritatis plenitudinem non ex abrupto 
perveniat, ex hoc patet quod integrum revelationis depositum insimul 
exprimere et proclamare non valeat, ut dogmatum testatur et testabitur 
historia. 

I I - Quod attinet autem introductas immutationes, praeter illas 
quae tantum ad meliorem verbalem dictionem conferunt, duae praesertim 
notabiles attendendae sunt additiones: 

1) Prima additio facta est in n. 8, pag. 15, lin. 23. Agitur de 
mentione magisterii, inter Traditionis progressus causas (cf. Mod. 29). 
Qua quidem explicita mentio ...5 pulcherrimis fit S. Irenaei verbis (Adv. 
Haer. IV, 26, 2: PG 7, 1053 C), eius tamen reticito nomine, ne Con­
cilium assumere videatur unam e pluribus interpretationibus quae de 
illis verbis dari possunt. 

2) Altera additio facta est in n. 9, pag. 16, lin. 13, hisce verbis: 
« quo fit ut Ecclesia certitudinem suam de ómnibus revelatis non per 

[73] solam sacram Scripturam hauriat» (cf. Mod. 36, 40-D, 56). Quoad 
huius additionis significa tionem, ...6 haec tria adnotanda sunt: 

a) Attento integro n. 9 contextu, ubi agitur de mutua inter 
Scripturam et Traditionem relatione, per addita verba dúo obtinentur, 
nempe: ex una parte, aliqua da tur explica tio verborum quibus paulo 
ante dicitur Traditionem verbum Dei integre transmitiere (cf. pag. 16 
linn. 8-11); ex altera autem parte, ulterior praebetur iustificatio verbo­
rum quae immediate sequuntur, quibus affirmatur Scripturam et Tradi­
tionem pari pietatis affectu ac reverentia suscipiendas et venerandas 
esse (cf. pag. 16 linn. 13-15). 

b) In tuto ponitur doctrina catholica, constanti Ecclesiae praxi 

sancita, iuxta quam Ecclesia certitudinem suam de revelatis haurit per [73] 
sacram Scripturam nonnisi cum Traditione coniunctam; quapropter, ubi 
ad illam certitudinem assequendam Scriptura sola non suíEcit, Traditio 
decisivum afierre potest argumentum. 

c) Sensus huiusmodi affirmationis ulterius diiudicandus est at­
que circumscribendus ex Schematis tenore. Ex quo quidem patet: nec 
Traditionem praesentari veluti quantitativum S. Scripturae supplemen-
tum; nec S. Scripturam praesentari veluti integrae revelationis codifi­
ca tionem. Patet igitur textum schematis immutatum manere quoad sub-
stantiam, perfici autem quoad expressionem. 

Hisce adnotatis, Commissio nostra hunc textum, nuper emenda-
tum, Congregationi generali suffragandum tota fiducia submittit illum-
que enixe commendat; nihilque tantopere cupit nisi ut unanimi con-
sensione idem firmetur. 

Venerabiles Patres! 
Ante oculos habetis exiguae quidem molis documentum, at simul 

momenti doctrinalis summi. Ipsum reía tionem plerumque directam di­
cit cum ómnibus ab hoc Concilio pertractatis quaestionibus; nosque po-
nit in corde ipso mysterii Ecclesiae et in epicentro problematis oecume-
nismi. 

Faxit Deus ut, per suffragium vestrum, illa adimpleantur verba 
quae unus e relatoribus Deputationis fidei Concilii Vaticani I, in hac 
vaticana basifica, die 13 aprilis 1870, protulit: « re peracta, Consti-
tutionem ipsam inspiciens unusquisque vestrum, opus suum conside-
ret» (L. E. Pie, episcopus Pictaviensis: M A N S I 52, 36 B). 

In oratione: 1 debitas. 2 Velitis, Patres venerabiles, prae oculis ha­
bere textum. 3 i. e. penetrationis. 4 sive rebus sive verbis. 
5 tantopere petita a pluribus Patribus. 6 venerabiles Patres. 

Moderator: Gratias plurimas agimus em.mo relatori necnon univer­
sae commissioni. Nunc loquatur exc.mus D. secretarius generalis. 

Secretarius generalis: Proponitur suffragatio 423, quae est prima 
circa Modos huius schematis de divina revelatione. 

Necesse non est, Patres, ut legam omnes correctiones admissas, cum 
em.mus relator iam eas clare enuntiaverit et enucleaverit. 

In hac congrega tione, Patres, fient septem suffragationes: et quidem, 
sex super singula capita, et séptima super integrum textum. Cum haec 
ultima suffragatio per se non necessaria sit, statuerunt em.mi moderato-

res eam esse faciendam « si et quatenus », nempe si praecedentes suf­
fragationes exitum dederint positivum et hoc, ut potestis iam suspicari, 
ob angustiam temporis. 

Lego igitur primam suffragationem [cf. pag. 691]: « An placeat 
expensio facta a commissione doctrinali circa Modos, prooemium et 
cap. I schematis de divina revelatione respicientes, cum correctionibus 
supra indicatis?». Placet an non placet? 

Interea chorus cantabit Pater noster lingua slavica. 

Chorus S. Ioannis Damasceni cantat: Otee ñas (Pater noster), litur-
giae n. 2, auctore Alexandro Grecanínov. [Plausus]. 

Secretar ius generalis: Mente tranquilla proponitur quaesitum alte-
rum, nempe est suffragatio 424 [cf. pag. 705]: « An placeat expensio 
facta a commissione doctrinali circa Modos, cap. I I schematis de divina 
revelatione respicientes, una cum correctionibus supra indicatis?». Placet 
an non placet? 

Chorus S. Ioannis Damasceni cantat: Voskeiknite Gospodevi (Iubi-
late Deo omnis térra), auctore Alexandro Grecanínov. [Plausus]. 

Moderator: Rogatur nunc exc.mus ac rev.mus D. Ioannes van Do-
dewaard, ep. Haarlemensis, relator, legere relationem alteram, nempe 
de Modis a Patribus propositis et a commissione doctrinali expensis 
circa capita a tertio ad sextum eiusdem schematis. 

Alteram relationem faveat legere exc.mus ac rev.mus D. Andreas 
Charue, ep. Namurcensis. 

[74] I I 

E X C . M U S P. D. IOANNES VAN DODEWAARD 
Episcopus Haarlemensis 

DE MODIS A PATRIBUS PROPOSITIS 
ET A COMMISSIONE DOCTRINALI EXPENSIS 

CIRCA CAPITA 3-6 

Venerabiles Patres, 

Habent sua fata libelli ac fatum nostri schematis vos omnes perbene 
nostis. Post laborem circiter quattuor annorum suffragationibus ultimo 
mense septembris peractis omnia capita schematis nostri a Congregatione 
Generali approbata sunt, ita tamen ut expensio modorum Commissioni 



CONGREGATIO GENERALIS CLV 743 

nostrae Doctrinali remaneret. Prius in subcommissione modi omnes 
máxima cum cura examinad sunt, deinde in variis sessionibus totius 
Commissionis Doctrinalis integer textus iterum discussioni subiectus 
fuit. Máxima cum cura attendimus ne modus quidam sensum textus 
iam approbati substantialiter mutaret aut aequivocum redderet, quia 
commissionis conciliaris est: fideliter sequi et serviré Concilium. Ómni­
bus bene perpensis sequentes principaliores mutationes in textu iam 
approbato vestro iudicio proponimus. 

IN C A P I T E I I I 

Num. 11 

Pag. 21, linn. 2-11: Ordinem phraseos invertimus ne verba «Divi­
ni tus revelata» de ómnibus veritatibus revelatis intelligerentur; hic 
enim tantummodo de S. Scriptura agitur. ítem verba quae diceban tur 
linn. 18-19 «Scripturae libri integri cum ómnibus suis partibus » in 
initio capitis transtulimus ubi aptiorem locum habent. 

Pag. 21, linn. 16-26 loco « auctor inspira tus seu hagiographus as-
serit » proponimus ut legatur: « auctor<?Í inspirad seu hagiographi as-
serunt », in plurali igitur, propter quaestiones de unicitate vel plura-
litate auctorum alicuius libri. Loco « inconcusso » proponimus « firmi­
ter », ac vox « integre » deleátur, quia iam locum obtinuit in modo prae-
cedenti. 

Pag. 21, linn. 19-20: vox « salutarem » omittatur, quia multi Patres 
id postulaverunt et quia haec formula non satis in Concilii Aula dispu-
tata videbatur. Legatur autem linn. 19-21: «veritatem, quam Deus 
salutis nostrae causa litteris sacris consignare voluit, fideliter et sine 
errore docere profitendi sunt ». 

Num. 12 

Quaedam tantummodo ratione latinitatis aut claritatis mutata sunt. 
In pag. 21, linn. 14-15 initium phraseos mutatum est delendo vo-

cem « veritas », ut clarius pateret non agi tantum de in ten tione subiec-
tiva auctoris. Addita est citatio S. Hieronymi, lin. 24, de Sacra Scrip­
tura legenda et interpretanda eodem Spiritu quo scripta est. 

Num. 13 

Pag. 23 deleta sunt verba « quoad omnia » tum lin. 2, tum lin. 5, 
quia parallelismus aliter nimis stringeretur. 

[75] IN C A P I T E IV 

Num. 14 

Pag. 28, lin. 4 proponitur ut addatur « et praeparans » post verba 
« totius humani generis salutem sollicite intendens ». Ratio est ut non 
tantum de functione populi electi sermo fiat, sed etiam aliquomodo de 
praeparatione evangélica ubique terrarum. 

Pag. 28, linn. 10-13 phrasis tantummodo claritatis causa aliquo­
modo mutata est sub specie latinitatis. 

Pag. 28, lin. 19 loco « vim et auctoritatem suam perenniter ser-
vant » proponitur: « quapropter hi libri divinitus inspira ti perennem 
valorem servant ». Ratio est, quod multa, praesertim ritualia « vim et 
auctoritatem » non servant, sed tamen valorem perennem habent. 

Num. 15 

Pag. 28, lin. 28 dúo verba addita sunt, ut etiam mentio fiat de 
regno messianico. 

Pag. 29, linn. 1-8 proponitur ut rectius de libris Veteris Testamenti 
diceretur quod « quamvis etiam imperfecta et temporánea contineant, 
veram tamen paedagogiam divinam demonstrant ». Porro sententia se-
quens propter claritatem et latinitatem tantummodo stylistice mutata est. 

Num. 16 

Pag. 29, linn. 15-19 phrasis aliquomodo clarior et elegantior facta 
est, dum etiam aliquae referentiae ad S. Scripturam additae sunt. 

IN C A P I T E V 

Num. 17 

Pag. 32, lin. 9 proponitur ut loco « factis et signis » dicatur de 
«factis et verbis », sicut alibi fit. 

Pag. 32, linn. 14-15: secunda pars phraseos ita legatur: « Ipse qui 
solus verba vitae aeternae habet (cf. lo. 6, 68) », quia Christus omnes 
ad Se attrahit non tantum per verba, sed etiam per suam exaltationem 
in cruce. 

[76] Pag. 32, lin. 15: ut phrasis clarior fiat et citatio ex Eph. 3, 4-6 melius 
quadret sequentem mutationem proponimus: « Hoc autem mysterium 
aliis generationibus non est patefactum, sicut nunc revelatum est sanctis 
apostolis Eius et Prophetis in Spiritu Sancto (cf. Eph. 3, 4-6 gr.), ut 
Evangelium praedicarent, etc. ». 

Num. 19 [76] 

Pag. 33, lin. 5: post « quattuor recensita Evangelia » iuxta quae-
situm multorum Patrum addatur: « . . . quorum historicitatem incunctan-
ter affirmat, fideliter tradere... » 

Pag. 33, lin. 8 post « fecit et docuit » addatur: « usque in diem qua 
assumptus est (cf. Act. 1, 1-2) », quia Evangelia etiam illa, quae Iesus 
post resurrectionem suam fecit, continent. In lin. 9 scribatur loco 
« mortem Domini »: « post ascensionem Domini ». 

Num. 20 

Pag. 33, lin. 37 proponimus ut loco « revelatur » legatur « praenun-
tiatur », quia Christi gloriosa consummatio tándem aliquando in parou-
sia finali « revelatur ». 

IN C A P I T E VI 

Num. 21 

Pag. 37, lin. 2 legatur: « Divinas Scripturas sicut et ipsum corpus 
dominicum...», quia vox « velut » nimis fortis putabatur. 

Ib., lin. 3 addatur: « máxime in Sacra Liturgia ». 
Ib., linn. 6-12 alio modo redacta est, ut clarius formuletur quid 

cum illa « immutabilitas » S. Scripturae intenditur. 
Ib., lin. 14 proponitur ut dicatur: « nutriatur et regatur ». 
Ib., lin. 20 loco « reapse » legatur « purus et perennis ». 
Ib., lin. 20 post vocem « exstet » nova sententia ita incipiat: « Unde 

de Sacra Scriptura excellenter valent dicta: Vivus... », quia citatio ex 
Hebr. 4, 12 non solum de S. Scriptura valet, sed etiam de sermone ore 
prolato. 

Num. 22 
Tantum mutationes párvulas proponimus; principalior est, quod 

praeter Vulgatam etiam aliae versiones latinae nominantur. 

Num. 23 
Pag. 38, lin. 23 proponitur additio de studio Patrum. Consequenter 

lin. 26 verba « Patrum vestigia sequentes » deleta sunt. 
Ib., lin. 35 ultima verba sonent: « omni studio secundum sensum [77] 

Ecclesiae exsequi pergant ». 
Ib., linn. 49-50: ut Traditio magis honoraretur initium sententiae 

ita sonet: « Sacra Theologia in verbo Dei scripto, una cum Sacra Tradi­
tione, tamquam in perenni fundamento innititur, in eoque... ». 

Pag. 39, linn. 34-35 proponimus ut loco « quae comprobante et 
curante Ecclesia ubique nostro tempore laudabiliter diffunduntur » di­
catur: « approbantibus et curantibus Pastoribus Ecclesiae », quia res 
speciatim ad auctoritatem Ecclesiae pertinet. 

Venerabiles Patres! 
Finis laboris omnium nostrum circa hoc schema Constitutionis « De 

Divina Revelatione » iamiam instat. Commissio doctrinalis vobis ómni­
bus gratias agit pro vestris suggestionibus, emendationibus atque mo-
dis. Speramus expensionem modorum, de qua relationem nuper feci, 
vobis ita placeré, ut cum gaudio laborem nostrum circa hoc schema 
concludere possimus « Dei verbum religiose audientes et fidenter pro­
clamantes ». Gratias, dixi. ...2. 

In oratione exc.mi P. D. Chame: 1 Ita, ergo, textus clare loquitur de histo-
ricitate. 2 Ita relator; ita ego etiam. 

Moderator: Et relatori et lectori gratias agimus necnon universae 
commissioni pro labore tam arduo usque tándem completo. Et nunc lo-
quatur excmus D. secretarius generalis. 

Secretarius generalis: Proponitur quaesitum. Suffragatio 425. Videa-
tis pag. 41 [cf. pag. 715]: « An placeat expensio facta a commissione 
doctrinali circa Modos, cap. I I I respicientes, cum correctionibus supra 
indicatis? ». Placet an non placet? 

Patres venerabiles, in hoc intervallo aliquas communicationes do. 
Imprimis aliqui Patres conquesti sunt quod heri vitam S. Caroli 

non receperint. Sint tranquilli ii Patres, nam — hodie non est possibile 
propter multiplicem distributionem —, sed post ferias iisdem haec vita 
dabitur. 

Hodie numismata distribuentur tantum Patribus; aliis, nempe Do-
minis Observatoribus, Auditoribus, Peritis, Officialibus, etc., Cantoribus 
et aliis, qui operam praestant in hoc Concilio, numismata dabuntur 
post ferias. 

Patres venerabiles, possum etiam hodie annuntiare kalendarium men-
sis novembris. 

Post ferias, die 9 novembris habebitur congregatio generalis, sed 
initium congregationis, ob diminutum laborem, erit hora nona cum dimi-
dio. In illa congregatione, suffragationi subicientur Modi quoad schema 
decreti de apostolatu laicorum. In illa pariter congregatione, distribuetur, 
si spes nos non fallit (hucusque commissiones non solum spem non 

fefellerunt, sed máxime compleverunt), textus suffragandus schematis 
de missionibus et de ministerio et vita sacerdotum. Circa hos textus, fient 
suífragationes sequentibus diebus. 

Die 10 novembris, erit congregatio generalis, et Missa, quae celebra-
bitur, erit in suffragium em.morum DD. cardinalium et aliorum Patrum 
conciliarium, qui elapso anno demortui sint. Adsistet huic celebrationi, 
quae est Missa conciliaris, Summus Pontifex. Semper hora nona cum 
dimidio. 

Versus diem 11 novembris, speramus fore ut distribuí possit textus 
suffragandus schematis de Ecclesia in mundo huius temporis qui, se­
quentibus diebus, suffragationi supponetur. Etiam circa hos dies, spera­
mus fore ut vobis distribuatur fasciculus continens Modos circa schema 
de libértate religiosa, speramus et rogamus secretariatum ut nobis adsi-
stat, ita ut statim postea fieri possint circa hos Modos suífragationes. 

Die 18 novembris, ut dictum est, in festo dedicationis basilicarum 
Sanctorum Petri et Pauli, habebitur publica sessio. Postea, prosequen-
tur congregationes generales. 

Praevidetur, Patres venerabiles, aliqua periodus, non dico feria-
rum, sed quasi, post diem 22 vel 23 novembris usque ad exitum mensis. 

Postea, habebuntur ceterae suífragationes in congregationibus, quae 
sequentur, circa Modos schematis de praesentia Ecclesiae in mundo huius 
temporis, de vita et ministerio sacerdotum, de missionibus, et in finem 
properabitur. 

Haec dicere possum; cetera non possum. Sed, Patres venerabiles, 
aliqui anxii sunt de defectu loquentium in his congregationibus. Etiam 
huic difficultati providebitur quantum possumus, nam Summus Pontifex 
concessit ut eae relationes, quae fiunt circa aliquas quaestiones propo­
sitas praesidibus conferentiarum episcopalium, non seorsim a Concilio 
sed in ipsa aula conciliari legantur. 

Quapropter, inde a die 9 mensis novembris, post relationem fac-
tam ab em.mo card. Ferdinando Cento, audientur relationes praesi-
dum conferentiarum episcopalium circa materiam de Sacrarum In­
dulgen tiarum recognitione. Et concessit pariter Summus Pontifex ut 
Positio daretur, sub secreto cum aliqua reservatione, uti patet, ómnibus 
Patribus conciliaribus eo vel magis quia in illa Positione habentur studia 
et propositiones, quae utilitati esse possunt ómnibus Patribus concilia­
ribus. Haec Positio distribuetur vobis initio relationis, nempe die 9 no­
vembris. Rogantur propterea praesides conferentiarum episcopalium ut 
suas relationes praesto habeant pro illa die, non pro die decima prima 
novembris uti communicatum est, pro die 9 novembris. Et nunc satis! 




